
Саҥа төрөөбүт ньирэйдэр биир
нэдиэлэ ийэлэрин кытта тураллар,
онтон тус-туһунан уйаларга
олохтоноллор. Хас биирдиилэрин
нүөмэрдииллэр, аныгы ньыманан
атыыр ньирэйдэр аттаналлар,
тыһылар муостарын улаатан баран
харсыспатыннар диэн эрдэ сиэттэ-
рэллэр. Ол кэнниттэн 15-тии, 20-лии
буолан бөлөхтөрүнэн туруораллар, 4
ыйдарыгар диэри суосканан, онтон
биэдэрэттэн, хоруудаттан бэйэлэрэ
аһыыр буолаллар. 

Билигин төрөөбүт уонна ыччат
сүөһүлэр хотоҥҥо, онтон атыттар

сибиэһэй салгыҥҥа тахсан тураллар.
Биригэдьиир Елена Карпова
үлэһиттэрин билиһиннэрдэ:

‒ Ньирэй көрүүтүгэр тутаах
үлэһиппитинэн Александра Миронова
буолар. Зоотехникпыт Иван Петров,

тырахтарыыс Николай Скрябин,
ыанньыксыппыт Руслан Иванов,
осеменаторбыт Дария Степанова,
суоппарбыт Юрий Башарин, ис-тас
араас үлэлэргэ сылдьар
үлэһиттэрбит Николай Скрябин, Егор

ЮРИЙ ТРУТНЕВ 
САХА СИРИГЭР

Ааспыт нэдиэлэҕэ Арассыыйа
Федерациятын бырабыыталы-
стыбатын бэрэссэдээтэлин
солбуйааччы – Арассыыйа
Федерациятын бэрэсидьиэнин
Уһук Илин федеральнай уокуругар
боломуочуйалаах бэрэстэбии-
тэлэ Юрий трутнев Дьокуускай
куоракка кэлэ сылдьан сүрэх,
тымыр ыарыыларын эмтиир
киин тутуутун билистэ. 4,6
миллиард солкуобай суумалаах 8
мэндиэмэннээх, 150 куойкалаах саҥа
кардиология балыыһата медицина
киинин кытта көрүдүөр нөҥүө
силбэһиэҕэ.

Кардиология киинин тутуу быйыл
бэс ыйыгар саҕаланан, 2021 сылга
бүтүөҕэ. Маннык бырайыактар дьон
олоҕо уһуурун туһугар оҥоһуллаллар
диэн бэлиэтээтэ Юрий Трутнев. 2024
сылга диэри сүрэх, тымыр үлэтэ
кэһиллиититтэн дьон олохтон
туорааһына биллэ кыччыахтаах.

Ону таһынан, доруобуйаларынан
хааччахтаах оҕолору үөрэтэр 35 №-
дээх оскуолаҕа сылдьан,
үөрэнээччилэри, учууталлары кытта
көрүстэ. Бу оскуола тутуута үп тиий-
бэккэ тохтуу сылдьыбыта, онтон
федеральнай киинтэн харчы
көрүллэн, билигин манна спортивнай,
актовай саала, бассейн барыта баар,
онон кэлэктиип аатыттан
махталларын биллэрдилэр.

Билигин нэһилиэнньэ биир
саамай долгуйар тыын
боппуруоһунан сапыраапкаларга
уматык сыаната үрдээһинэ буолар.
«Биир лиитэрэ бэнсиин сыанатын
8‒10 солкуобай чэпчэтэргэ гааһы
переработкалыыр салаа сайдыан
наада. Убатыллыбыт айылҕа гааһын
уонна моторнай оттугу оҥорон
таһаарар бырайыагы олоххо
киллэрдэхпитинэ ити кыаллыаҕа», —
диэн эттэ Ил Дархан Айсен Николаев.

Юрий Трутнев Айсен Николаевы
кытары кулун тутар 22 күнүгэр Өлөөн
национальнай эбэҥки оройуонугар
Табаһыт бырааһынньыгар ыалдьыт-
таатылар. Юрий Трутнев Хоту дойду
аҕыйах ахсааннаах төрүт норуотта-
рын уонна бырамыысыланнас сир
баайын хостуур хампаанньаларын
доҕордуу сыһыаннарын көрөн астым-
мытын бэлиэтээтэ.

МАРИЯ МАКАРОВА ‒
«СИЭРПЭ уонна

ӨТҮЙЭ» ЛАУРЕАТА
Кулун тутар 23‒24 күннэригэр

улууспут дэлэгээссийэтэ
доҕордуу Алдан улууһугар
Кыһыны атаарыы
бырааһынньыгар кыттан кэллэ. 

Сыллата үтүө үгэс быһыытынан
икки улуус доҕордуу сибээстэрин
чэрчитинэн «Сиэрпэ уонна Өтүйэ»
бириэмийэ лауреаттара
ааттаналлар. Биһиги улууспутуттан
быйылгы сылга бу бириэмийэ
лауреатын аатын сүгэр үрдүк чиэс
«М.Егоров» ХЭО бастыҥ
ыанньыксытыгар Мотрена
Макароваҕа тигистэ. Киниэхэ
бириэмийэ Алдан куоратыгар
Кыһыны атаарыы бырааһынньыгын
үөрүүлээх чааһыгар болуоссакка
дьон-сэргэ ортотугар туттарылынна. 

тэттик

‒ Биһиги бырамыысыланнас тэрилтэлэрин кытары
бииргэ үлэлээһиҥҥэ улахан интэриэстээхпит, ‒ диэн
бэлиэтээтэ улууспут баһылыга Николай Старостин “Селиг-
дар” холдинг генеральнай дириэктэрин Сергей Татари-
новы уонна дириэктэри персоналы кытары үлэҕэ уонна
социальнай боппуруостарга солбуйааччы Татьяна Кимы
кытары көрсүһүүгэ. ‒  Уопсай сыалбыт ‒ идэтийбит хайа
инженердэрин, маастардарын улууспут ыччаттарын
ортолоруттан үөрэттэрэн бэлэмнээн таһааран улахан
тэрилтэлэргэ үлэнэн хааччыллалларын ситиһии.

“Селигдар” генеральнай дириэктэрэ Сергей Татаринов
олохтоох каадырдары идэҕэ үөрэттэриигэ, бэлэмнээһиҥҥэ
Мэҥэ Хаҥалас улууһун Дьарыктаах буолууга киинин нөҥүө
үлэлэһэр былааннаахтарын иһитиннэрдэ итиэннэ үрдүк
квалификациялаах, дириҥ билиилээх үчүгэй
исписэлиистэри бэлэмнээһин судургу дьыала
буолбатаҕын, кэккэ сыллар усталарыгар уопут мунньунан
таһаарыллалларын ыйда. Кини холдинг өртүттэн
исписэлиистэри бэлэмнээһиҥҥэ, үөрэттэриигэ уонна
үлэнэн хааччыйыыга бары усулуобуйаны тэрийиэхпит
диэн эрэннэрдэ.

Ити курдук, улууспут салалтата өрөспүүбүлүкэ үрдүнэн
ыытыллар олохтоох каадырдары бырамыысыланнаска
сыһыарыыга үлэ хайысхатыгар былааннаах үлэни
көҕүлээн ыытар.

Бэйэбит кэр.

БИИргэ үлэлээҺИҤҤэ эБИИ
СӨБүлэҺИИлэр

ОлОхтООх каадырдары ‒ бырамыысыланнаска

Улууспут баһылыга николай Старостин кулун тутар 23‒24 күннэригэр доҕордуу
Алдан улууһугар оробуочай сырыытыгар  өрөспүүбүлүкэбит бырамыысыланнаһын
бөдөҥ тэрилтэлэрин салайааччыларын кытары көрсөн бииргэ үлэлэһиигэ
кэпсэтиилэри ыытта. Ити түмүгэр урут ылыныллыбыт Сөбүлэһиилэргэ
олоҕуран, “Селигдар” полиметалл ААУо холдинг уонна “Полюс Алдана” ААУо
тэрилтэлэригэр Мэҥэ хаҥалас олохтоохторуттан бырамыысыланнас салаатыгар
идэтийбит ыччаттары бэлэмнээн, инникитин онно үлэнэн хааччыйыы туһунан
эбии Сөбүлэһии ылынылынна.

ЫнАх үүтэ ‒ тЫлЫгАр
тыа хаҺаайыстыбатыгар

Алтайтан кэлбит күрэҥ дьүһүннээх истиэп
боруодалаах сүөһүлэри тутар Святослав Кириллин
салайааччылаах «Чүүйэ» муниципальнай унитарнай
тэрилтэ хотонугар кыстыгы 375 сүөһү этэҥҥэ
туораан эрэр. Кулун тутар 19 күнүнээҕи туругунан, 70-
тан тахса сүөһү төрөөтө. 



Антонов, Евгений Федоров о.д.а.
буолан үлэлиибит-хамсыыбыт.
Үлэһиттэр дьыл кэмиттэн тутулукта-
нан кэлэ-бара тураллар. Былырыын
кыстыыр оппут тиийбэккэ
соҕурууттан аҕалтарбыт
буоллахпытына, билигин чугастааҕы
нэһилиэктэртэн, бэйэбититтэн
булуннубут. Билигин оту Алтан
нэһилиэгиттэн тиэйэ сылдьабыт.
Өссө 100 тн от тиэллэн кэлиэхтээх.
Холгуматтан, Чыамайыкыттан
тиэйтэрдибит, 2-с Наахара
нэһилиэгэр оттуур сирдээхпит. 

Алтыс сылыгар барбыт аныгылыы
тииптээх хотон туругун туһунан
биригэдьиир  өрөмүөн оҥоһуллуон
наада буолла диир. Сүөһү ахсаана
сыллата элбээн, балачча
кыараабыттар. Үлэһиттэр
хамнастара кэмигэр кэлэр. 

‒  Быйыл 520 тн оту бэйэбит
эбэбититтэн ыллыбыт. 300 тн оту
чугастааҕы нэһилиэктэртэн
дуогабарынан ыллыбыт. Икки
дьаамаҕа толору сиилэс
куттарбыппытыттан биир дьаамата
бүттэ, ‒ диэн хотон аһыллыаҕыттан
үлэлиир  зоотехник Иван Петров
кэпсиир. 

‒ Бурдукпутун Хаптаҕайдааҕы
комбикорм собуоттан ылан олоробут.
Күннэтэ туонна үүтү ыыбыт, Тараҕай
нэһилиэгэр “Герасимов” ИП
тэрилтэтигэр туттарабыт. Алтай

сүөһүтүн үүтүн сыата 3,9
бырыһыаҥҥа тэҥнэһэр, сайынын 4,2
‒ 4,5 бырыһыаҥҥа диэри тахсар.
Истиэп сүөһүлэрэ биһиги
усулуобуйабытыгар иитиллиэхтэрин
сөптөөхтөр. Кылаабынайа, сөпкө
дьаһанан аспытыгар иҥэмтэлээх
аһылыгы киллэрдэхпитинэ ‒ үүтү ыыр
кыахтаахпыт. Онон инникитин
сыалбыт-сорукпут ‒ эбии аһылык
баазатын хаҥатыахпытын наада.
Сиилэс, зеленка, сенаж аһылыктаах
буоллахпытына, чугас сытар
нэһилиэнньэбитин үүтүнэн хааччы-
йыа этибит. Урукку сыллары кытта
тэҥнээтэххэ, сыл аайы тупсан иһэбит,
дьон үлэтин чэпчэтэр гына оҥоро
сатыыбыт. Сиэмэлээһиҥҥэ күүскэ
ылсан үлэлиибит, кырдьаҕас осеме-
натор Дария Николаевна 2018 сыл
түмүгүнэн «Сыл бастыҥ
осеменатора» ааты сүкпүтэ. Сиэмэни
«Сахаплемобъединение» тэрилтэ-
титтэн ылабыт. 

Муниципальнай унитарнай
тэрилтэ салайааччыта Святослав
Кириллин быйыл быраҕыллыбыт
бааһыналары чөлүгэр түһэрэн
үлэлэһии, үүт туттарыытын 550
туоннаҕа диэри таһаарыы, ньирэйи
тыыннаахтыы улаатыннарыыны
аччаабыта 85 бырыһыаҥҥа тиэрдии,
саҥалыы оҥоһуулаах сайылыгы тэри-
йии уонна ньирэйи, борооскуну көрөр
сайылыгы тупсаран оҥоруу соруктара
туралларын  сырдатта.   

Виктория БЕЛОЛЮБСКАЯ. 

Кулун тутар 21‒22 күннэригэр
үөһээ Бүлүүгэ сылгыһыттар
өрөспүүбүлүкэтээҕи түмсүүлэрэ
буолан ааста. 

Бырагыраама быһыытынан
бастакы күн Төгүрүк остуол,
Сылгыһыт күнүгэр аналлаах мунньах,
иккис күн племенной сылгы
быыстапката, сылгыһыттар
күрэхтэһиилэрэ уонна ат сүүрдүүтэ
ыытылыннылар. 

Биһиги улууспутуттан тыа
хаһаайыстыбатын управлениетын
начаалынньыга Иннокентий Семенов
салайааччылаах 24 буолан
кыттыыны ыллыбыт. Мунньаҕы СӨ
Тыа хаһаайыстыбатыгар миниистирэ
Александр Атласов, Төгүрүк остуолу
миниистири солбуйааччы Николай
Афанасьев салайан ыыттылар. 

Сүрүн иһитиннэриини миниистир
Александр Атласов уонна сүөһү
иитиитин департаменын салайааччы
Артем Александров оҥордулар. Тыл
этиитигэр Дьокуускайтан, араас
улуустартан сүүрбэттэн тахса сылгы
иитиитигэр үлэлэһэр дьон көхтөөхтүк
кытыннылар. Сүрүннээн баар
кыһалҕаларга тохтоотулар, салаа
араас хайысхаларыгар этиилэри
киллэрдилэр. Мунньаҕы
түмүктүүрүгэр Александр Атласов
этиилэри сиһилии ырытан баран,
туруоруллубут боппуруостар

болҕомтоҕо ылыллан туһааннаах
дьаһаллары олохтуурга эттэ. 

Иккис күн олохтоох ипподромҥа
племенной сылгы быыстапката,
атыы-тутуу тэрилиннэ. Биһигиттэн
хорообуттар кытыннылар уонна икки
соноҕоһу атыылаатылар. 

Сылгыһыттар күрэхтэһиилэригэр
17 хамаанда иһигэр Матта
сылгыһыттара баһылык Иннокентий
Андросов салалтатынан тэринэн
тиийдилэр. Бары түһүмэхтэри эриэ-
дэхси ааһан үһүс бириистээх
миэстэҕэ тиксэннэр
матасыыкылынан наҕараа-
даланнылар. Күрэхтэһии дьон
болҕомтотун тардар хатыһыылаах,
интэриэһинэй буолла. Кыайыыны
Үөһээ Бүлүү хамаандата ылары
ситистэ. Аммалар 7 мүн. 55 сөк. иккис,
биһиэннэрэ 7 мүн. 57 сөк. бириэмэнэн
үһүс миэстэ буоллулар. 

Ат сүүрдүүтүгэр Валерий Исаков,
Аркадий Лукин, Петр Шамаев
салайааччылардаах хамаанда түөрт
сүүрүүттэн үһүгэр кыайан, биир аппыт
үһүс миэстэ буолан эрэллээх
кыайыыны ситистэ уонна “Синтай”
тыраахтарынан наҕараадаланна.   

Михаил ЕГОРОВ, 
улуус сылгыһыттарын

ассоциациятын бэрэссэдээтэлэ.

СЫлгЫҺЫт Күнүгэр
үӨҺээ Бүлүүгэ 

бэлиэ тэрээҺин

ЫнАх үүтэ ‒
тЫлЫгАр

тыа хаҺаайыстыбатыгар

Кулун тутар 13 күнүгэр
Арассыыйаҕа биллэриллибит
Сомоҕолоһуу сылын чэрчитинэн,
тумул олохтоохторо Уус Алдан
оройуонун тумулугар ыалдьыт-
таан кэллибит.

Уус алданнар алаадьылаах,
кыынньар кымыстаах кыраныыссаҕа
айах тутан, алгыс түһэрэн көрүстүлэр.
Баһылыктара Петр Алексеев Николай
Сивцевкэ чороонун уунна. 

Биһиэхэ саҥа тутуллубут Кыайыы
болуоссатын көрдөрдүлэр. Тутууну
Дьокуускайга олорор биир
дойдулаахтара үтүө дьыаланан
үбүлээбиттэрин махтанан, киэн туттан
аҕыннылар. Тупсаҕай оҥоһуулаах
балаҕаннарыгар үөрэ-көтө ыалдьыт-
таттылар, ирэ-хоро кэпсэттибит. 

Күн иккис аҥаарыгар чөл олоҕу
көҕүлээн дуобакка, саахымакка,
волейболга күрэхтэһиибит
тэҥнэһиинэн түмүктэннэ. 

Киэһэ «Доҕордоһуу туонатыгар
дуорай дьоллоох тойукпут» диэн
девизтээх кэнсиэри көрдөрдүбүт. Икки
Тумул бөһүөлэктэрэ аны сайын Уус
Алдан ыһыаҕар хапсаҕайга, тустууга,
мас тардыһыытыгар, эстэпиэтэҕэ
күрэхтэһиилэри ыытарга
сүбэлэстибит. 

Анастасия ПОПОВА.

ИККИ УлУУС 
тУМУллАрА МУСтАннАр

ӨрӨспҮҮбҮлҮкэҔэ сОмОҔОлОҺуу сыла

дьокуускайдааҕы уонна
Майатааҕы “үһүс көлүөнэ оскуола-
ларын” литератураны
таптааччылар куруһуоктара
сибээстэспиппит төрдүс сыла
буолла. быйылгы көрсүһүүбүтүн
поэзия аан дойдутааҕы күнүгэр
анаатыбыт.

Ыалдьыттарбытын Майатааҕы киин
бибилэтиэкэҕэ көрүстүбүт. Көрсүһүүбүт
саҕаланыытын бальнай үҥкүүнэн
дьарыктанар үөлээннээхтэрбит,
үрүмэччи курдук чэпчэкитик дайан,
вальстаан киэргэттилэр. 

“Поэзия хонуутугар” түһүмэххэ икки
өртүттэн хоһооннорбутун аахтыбыт.
Ыалдьыттарбыт хайы-үйэҕэ иккис
кинигэлэрин таһаартарбыттар, хас
биирдиилэрэ тус кинигэлээхтэр эбит.
Киин бибилэтиэкэбитигэр хас да
кинигэни бэлэхтээтилэр.

Иккис түһүмэҕинэн сөбүлүүр
дьарыкпыт туһунан бэрт сэргэх
кэпсэтиһии таҕыста. Икки өртүттэн
тигиигэ, баайыыга, уруһуйга
үлэлэрбитин көрдөрөн кэпсээтибит,
слайдалары сэргээн көрдүбүт. Сандалы
остуол тула олорон ирэ-хоро кэпсэтти-

бит, инники сибээспитин
торумнаатыбыт.

Арассыыйаҕа Тыйаатыр сылыгар
анаан бэрт интэриэһинэй викторинаны
ыалдьыттарбыт куруһуоктарын салайа-
аччыта Мария Степанова ыыппытыгар
бары көхтөөхтүк кыттан оҕолуу
үөрдүбүт-көттүбүт. Ыалдьыттарбытын
кытта хардарыта сэмэй бэлэхтэрбитин
атастастыбыт. Биһиги “Кырдьыбат тап-
тал” диэн ааттаах бастакы кинигэбитин
бэлэхтээтибит. Куруһуок
үөрэнээччилэрэ бары олус көхтөөхтүк
кыттаннар, тэрээһиммититтэн ыалдьыт-
тарбыт астынан, махтанан бардылар.
Көрсүһүүбүтүн сахалыы оһуокайынан
түмүктээн, эһиил дьоллоох
Дьокуускайга көрсүһүөх буолан
тарҕастыбыт. Маннык биир
интэриэстээхтэр көрсүһүүлэрэ  биһиэхэ
наһаа туһалаах, саҥаны-сонуну
билэбит, айар баҕабыт күүһүрэр,
бөҕөргүүр.

Валентина аМаНатОВа,
“Үһүс көлүөнэ оскуолатыгар”

“Саһарҕа” куруһуок салайааччыта.  

МайаҔа

Саха өрөспүүбүлүкэтигэр
Сомоҕолоһуу сылынан кулун
тутар 15 күнүгэр дьабыыл
нэһилиэгэ  дьокуускай куоракка
«дьабыыл түмсүүтэ» нэһилиэк
күнүн үрдүк таһымҥа тэрийэн үгүс
дьону түмтэ.

Көрсүһүү бастакы чааһыгар Быра-
быыталыстыба дьиэтигэр биир
дойдулаахтарбытын кытта
«Нэһилиэкпит сайдыытын сүрүн
хайысхалара» диэн тиэмэнэн Төгүрүк
остуол ыытылынна. Тэрээһиҥҥэ
Дьабыылтан төрүттээх киэн тутта
ааттыыр дьоммут Дьабыыл нэһилиэгин
мэссэнээтэ, СӨ Бочуоттаах граждани-
на, ССРС борокуратууратын
бочуоттаах үлэһитэ Николай Борисов –
Ньукулай Уус, СӨ Ил Дархан
дьаһалтатын салайааччыта Федор
Борисов, РФ Суруналыыстарын
чилиэнэ Иван Турантаев, Ил Түмэн
дьокутааттара Алексей Еремеев,  Иван
Данилов, «Дьабыыл түмсүүтэ»
салайааччыта Михаил Варламов, Мэҥэ
Хаҥалас улууһун «Дойду ситимэ»
түмсүү чилиэнэ Анна Пермякова,
«ВИКАРТ» ХЭТ Нөмүгүтээҕи килиэп
собуотун генеральнай дириэктэрэ
Вячеслав Нестеров, СӨ Доруобуйатын
харыстабылын министиэристибэтин
кылаабынай терапева Мария Слепцо-
ва, «Новокон» ХЭТ генеральнай дири-
эктэрэ Николай Иванов, предпринима-
тель  Тамара Лазарева, Надежда
Иванова, СӨ үтүөлээх тутааччыта Вла-
димир Калачев, предприниматель, СӨ
буоксаҕа федерациятын вице-бэрэ-
сидьиэнэ Георгий Ябловскай, РФ уонна
СӨ үтүөлээх артыыската Клавдия Ива-
нова, «Кэскил» ХЭТ наркологическай
кэбиниэт дириэктэрэ Максим Баишев,
Мэҥэ Хаҥалас улууһун Бочуоттаах
гражданина Семен Сергеев уонна
нэһилиэкпит тэрилтэлэрин,
уопсастыбаннай түмсүүлэрин
салайааччылара кытыннылар.

Төгүрүк остуолу Дьабыыл
нэһилиэгин баһылыга Сергей Сергучев
салайан ыытта. Кини мустубут дьоҥҥо
нэһилиэк пааспарыттан саҕалаан
ааспыт сыллааҕы үлэ түмүктэрин,
ситиһиилэрин билиһиннэрдэ, быйылгы
сылга үбүлүөйдээх тэрээһиннэри
сырдатта. Төгүрүк остуолга бэрт сэргэх,
аһаҕас кэпсэтии таҕыста.

Көрсүһүү иккис чааһа оҕо
дыбарыаһыгар ыытылынна. Ыалдьыт-
тары алаадьынан, саламаатынан
уонна быырпаҕынан айах тутан
күндүлээн көрүстүбүт. Норуот маастар-
дара Татьяна Дегтярева, Прасковья
Васильева, талааннаах тарбахтаах
иистэнньэҥнэр Матрена Копырина,
Татьяна Петрова, Мария Свешникова,
Валентина Свешникова, Марианна
Аммосова, Людмила Борисова, Вален-
тина Петрова, Надежда Захарова, Вар-
вара Березкина, Светлана Баишева

үлэлэрэ сааланы толору тардыллан
туруорулунна. Уран тарбахтаахтар
үлэлэрэ дьон кэрэхсэбилин ылла,
«Хоту» ТХПК үлэһиттэрэ бэйэлэрин
сибиэһэй бородууксуйаларын аҕалан
атыылаатылар.

Киэһэ Дьабыылтан төрүттээх
артыыстарбытын кытта кэнсиэр
көрдөрдүбүт. СӨ норуодунай артыыһа
Юрий Баишев, Сергей Зверев ‒ Кыыл
уолун аатынан Үҥкүү национальнай
тыйаатырын артыыската, хомусчут
Василена Шарина, СӨ
Судаарыстыбаннай филармониятын
хуорун солиһа Николай Шарин, Саха
эстрадатын тыйаатырын артыыһа,
күтүөппүт, фокусник Алексей
Гольдеров, эдэр ырыаһыттар Ян
Березкин, Люба Жиркова, СӨ
култууратын үтүөлээх үлэһитэ Надежда
Константинова салайааччылаах
«Надежда» үҥкүү успуорт кулуубун

кэскиллээх үҥкүүһүттэрэ Алина Берез-
кина, Ксюша, Роман Заостровскайдар,
Валентина Баягантаева салайааччыла-
ах Дьокуускай куорат 7 №-дээх
оскуолатын «Ситимчээн» үҥкүү бөлөҕө
уонна нэһилиэкпит «Нуоралдьыма»
үҥкүү, «Сиккиэр» вокальнай, «Өркөн»
эр дьон ырыа ансаамбыллара,
«Аартык» ыччаттар түмсүүлэрин
үҥкүүтэ, хуор, Екатерина Стручкова,
Любовь Самойлова дуэттара, эдэр,
кэскиллээх оһуокайдьыт  Денис
Оконешников киһи сүргэтин көтөҕөр
кэнсиэрин бэлэхтээтилэр. Сааланы
толору мустубут дьон ытыстарын
тыаһа ньиргийэн олордо.

Бу күн бииргэ үөрэммиттэр,
доҕоттор, аймахтар көрсүһэн ирэ-хоро
кэпсэтэн астынан тарҕастылар.

Наталья  КИРЕНСКаЯ.

хотун төҥүлү
тумус туттар
хомоҕой тыллаах
хоһоонньута Марфа
К у л и ч к и н а
төрөөбүтэ 90
сылыгар аналлаах
"эйгэ" сынньалаҥ
киинин, бибилэтиэкэ
ү л э һ и т т э р и н
көҕүлээһиннэринэн
п о э т е с с а
хоһоонноругар күөн
күрэс ыытылынна. 

То л о р о о ч ч у л а р
бары ох курдук
оҥостон, тэринэн  кэл-
биттэр. Марфа
Петровна ураты
иэйиилээх хоһооннорун
ааҕан көрөөччүлэргэ
тириэртилэр. Түмүккэ
о с к у о л а
үөрэнээччилэригэр
Намыына Сидорова,
Игорь Монастырев,
Мичил Павлов, 18‒50 саастаахтарга
Айархаан Гаврильев, Күннэй Кычки-
на, Алла Артамонова, 50
саастарыттан үөһээ Балыктаахтан
Анисия Скрябина, Лидия Андросова,
Наум Киренскэй
кыайыылаахтарынан ааттаннылар. 

Ааҕыылары Марфа Куличкина
хоһоонноругар суруллубут ырыала-
рынан "Сардаана" вокальнай анса-
амбыл, Дмитрий Васильев, квартет
толоруулара киэргэттилэр.
Дьүүллүүр сүбэҕэ үлэлэспит Марфа
Петровна балтылара Евдокия Кулич-
кина, Матрена Борисова
кыттааччыларга эдьиийдэрин

көтүппүт  кэнчээрилэрин ‒
хоһооннорун истиҥник ааҕан
толорбуттарын иһин барҕа махтал-
ларын тириэртилэр. Бэйэлэрин аат-
тарыттан анал бириистэрин Тумул
оскуолатын үөрэнээччитэ Эльдар
Птицыҥҥа, Күннэй Борисоваҕа,
Лидия Андросоваҕа туттардылар.
Быйылгы култуура уонна успуорт
эстэпиэтэтигэр  Марфа Куличкинаҕа
аналлаах кэнсиэргэ, кини уобараһын
итэҕэтиилээхтик толорбут Евдокия
Баишеваҕа, сынньалаҥ киинин
кэлэктиибигэр махталларын тириэр-
тилэр. 

Марфа СИДОРОВа.

биир дойдулаахтар 
иСтиҥ КөрСүһүүлэрэ

Марфа КуличКинаҔа
аналлаах

нэҺилиэктэртэн сонуннар
Дьабыылга

тӨҤҮлҮгэ

СибээСпитин 
быСпаппыт

култуура уонна успуорт эстэпиэтэтэ

“Талааннар норуоттан
тахсаллар” диэн
дэбиистээх быйылгы
эстэпиэтэ үс бөлөҕүнэн
ыытыллан түмүктэннэ.
Балаһыанньаҕа ирдэбил
быһыытынан нэһилиэктэр
Арассыыйаҕа Тыйаатыр
сылынан үһүс төгүлүн муусука-
нан испэктээктэри туруордулар.
Мантан көстөрүнэн, бу
самодеятельность уустук
көрүҥэр режиссердар, артыы-
стар син балачча уопутурбут-
тар диэн бэлиэтиэххэ наада.
Хамсааһын тахсыбыт.
Сүрүннээн нэһилиэктэргэ
инникигэ хардыы баар диэн
түмүккэ кэллибит.

Муусуканан испэктээккэ
бастакы бөлөххө Төхтүр,
Табаҕа, Аллараа Бэстээх,
Павловскай, Хара, иккис
бөлөххө Сыымах, Лоомтука,
Хочо, Чыамайыкы, Тиэлиги,
Бэдьимэ, Нуораҕана, үһүс
бөлөххө Моорук, Ороссолуода,
Томтор, Матта, Бөкө
чорбойдулар. Балаһыанньаҕа
эппиэттиир испэктээктэри
көрдөрдүлэр. Бу сырыыга
үксүлэрэ баар айымньыларга
олоҕуран, сорохтор классика
буолбут драмалары ыллатан-
үҥкүүлэтэн эттээн-сииннээн
биэрбиттэрэ хайҕаллаах.
Көстүүмнэргэ, сыананы
киэргэтиигэ, уоту-күөһү,
муусуканы таба туһаныыга
балачча үлэни ыыппыттара
көһүннэ, туһааннаах
атрибуттары, бутафорияны
сөптөөхтүк туһана сатаатылар.
Онтон сорохтор көҥүл тиэмэни
ылан, бэйэлэрин биир дойдула-
ахтарын, киэн туттар дьоннорун
олохторун, үлэлэрин, дойдула-
рын сырдатар муусуканан
т е а т р а л и з о в а н н а й
дьүһүйүүлэри туруорбуттар.

Нэһилиэктэргэ үксүлэригэр,
туораттан харчыга атын дьону
наймыласпакка, бүгүн үлэлии-
хамсыы сылдьар дьоммут
бэйэлэрэ режиссер-
туруорааччы быһыытынан
үлэлээбиттэрэ астыннарда
уонна үөртэ. Кинилэр
режиссерскай быһаарыыларын
(режиссерское решение),
көрдөөн таба тайаммыттарын
(режиссерская находка), сцено-
графияны буола турар
бириэмэтин чопчу көрдөрөр
гына толкуйдаабыттарын,
артыыстары аттаран
туруорууларын, муусуканы
сөпкө туһаныыларын астынан
бэлиэтиибит.

Түмүккэ итэҕэс-быһаҕас
ыйылынна. Сиппэтэх
испэктээктэргэ инникитин  ис
хоһоонун арыйыыга,
кульминациятыгар уонна
түмүгэр (финал), сыана инники
уонна кэнники былаанын сөпкө
туттууга, артыыстары сөпкө
аттаран туруорууга, дьору-
ойдар уобарастарын арыйыы-
га, майгыларын-сигилилэрин
арыйалларыгар дьүүллүүр сүбэ
өртүттэн сүбэлэр

бэрилиннилэр. Сүрүннээн
бэлэм баар айымньыга
олоҕуран испэктээктэри туру-
оруу быдан чэпчэки,
сюжеттыыр ситимэ ырылыччы
көстөр, артыыстар да
уобарастара чаҕылхайдык
ыйылла сылдьар буолан
үлэлииргэ табыгастааҕын
быйылгы эстэпиэтэ көрдөрдө.  

Бу 3 сыл устата муусуканан
испэктээк ирдэбилгэ туран
нэһилиэк аайы тыйаатыр
кэлэктииптэрэ тэриллибиттэрэ
хайҕаллаах, салгыы бу тэтими
ыспакка ситимнээх үлэ барары-
гар кыах баар диэн бэлиэтии-
бит.

Эстэпиэтэ быйылгы уратыта
диэн оһуокай туспа көрүҥ
быһыытынан сыанабылга туру-
орулунна итиэннэ уус-уран
быыстапкаҕа биирдиилээн
чааһынай дьоҥҥо харайылла
сытар раритетнай суолталаах
маллары туруоруу буолла.

Уус-уран оҥоһуктар
быыстапкаларыгар үс
бөлөҕүнэн  хамсааһын тахсы-
быт тыына биллэр. Ол курдук
бары нэһилиэктэр быыстапка-
ны  кыайа-хото туруордулар. Ис
хоһооно байытыллан иһэрин
көрдүбүт. Ордук кыбытан,
аттаран тигиигэ, кылтан-
сиэлтэн өрүүгэ ситимнээх үлэ
ыытыллыбыта көстөр.
Нэһилиэк аайы түмсүүлэр
тэриллэн үлэлээн эрэллэрэ
үөрдэр. Ол эрэн үлэлэр
хаачыстыбалара, таһымнара
намыһах. Быыстапкаҕа кыттар
дьон элбэхтик маастар-кылаа-
старга, сэминээрдэргэ
сылдьалларын, үөрэнэллэрин,
атын элбэх быыстапкаларга
сылдьан көрөллөрүн ситиһэр
соругу күүскэ туруорабыт. Ити-
эннэ ханна да эр дьон
хаачыстыбалаах үлэтэ аҕыйах
диэн бэлиэтээтибит. 

Саха таҥаһыгар-сабыгар, ат
симэҕэр, ыһыах иһитигэр-
хомуоһугар болҕомто ууран
үлэни салгыы ыытыы соруга
күүскэ турар. Манна даҕатан
эттэххэ, нэһилиэктэринэн
туоска, сиэлгэ-кылга, ат
симэҕэр, саха таҥаһыгар,
ыһыах иһитигэр-хомуоһугар
күөн-күрэс тэрийэрбит буоллар
хамсааһын тахсыах этэ диэн
баҕа санаа үөскээтэ.

Култуура уонна успуорт
эстэпиэтэтигэр оһуокайы 2012
сылтан киллэрбиппит үтүө
түмүктэрдээх буолан эрэриттэн
үөрэбит.  Мэҥэлии оһуокай
үөрэтиллэн улууспутугар
тэнийэн эрэрэ астыннарар. Бу
Мэҥэлии оһуокай сыл аайы
ирдэбил быһыытынан
киирдэҕинэ эрэ улууспут
олохтоохторо төрүт
оһуокайбытын билэн
баһылыахпыт. Сүрүн сорук
оһуокай күннэрэ хас биирдии
нэһилиэккэ ыытыллалларын
ситиһиэхтээхпит. Мэҥэлии
оһуокай эмиэ атын улуустары
кытары тэҥҥэ күүскэ
үөрэтиллэригэр соруктуубут.
Бэйэбит болҕомтоҕо
ылбатахпытына ким
кыһаллыай? Онтон
балаһыанньаҕа киирбит
Чыамайыкы оһуокайа ураты
хамсаныылаах, тэтимнээх
буолан, үгүс нэһилиэктэргэ
кыаллыбата. Манна элбэх
бэлэм барара эрэйиллэр.
Инникитин оһуокайга суолта
ууран  оһуокайбыт тула
мустуоҕуҥ диэн ыҥырабыт.

Уус-уран самодеятельноска
1263 киһи, уус-уран
быыстапкаҕа 1452 киһи кытын-
на, 9144 экспонат
туруорулунна, оһуокайга  2688

киһи кыттынна, успуорт
күрэхтэһиилэригэр  1710 киһи
күрэхтэстэ.

Нэһилиэктэринэн буолбут
бэстибээлгэ (Майа тэрилтэлэ-
рин киллэрбэккэ туран) барыта
7113 киһи кыттыыны ылла.

Бастакы бөлөххө дьүүллүүр
сүбэ бэрэссэдээтэлинэн СӨ
култууратын үтүөлээх үлэһитэ,
тыйаатыр ускуустубатын диэйэ-
тэлэ, А.Е.Кулаковскай аатынан
норуоттар доҕордоһууларын
дьиэтин сүрүннүүр
исписэлииһэ Саргылаана
Адамова ‒ Алтан Кыыс, иккис
бөлөххө СӨ култууратын
туйгуна, Олоҥхо дьиэтин
салайааччыта Евдокия
Иванова, үһүс бөлөххө култуу-
ра уонна духуобунай сайдыы
салалтатын мэтэдьииһэ, СӨ
култууратын туйгуна Эмма
Павлова үлэлээтилэр.
Дьүүллүүр сүбэ састааптары-
гар хайысхаларынан анал
идэлээх култуура үлэһиттэрэ,
успуорт судьуйалара
үлэлээтилэр.

Раритеттар ирдэбилгэ
мээнэҕэ турбатахтара. Бу
бэйэбит улууспут устуоруйатын
үөрэтиигэ, чинчийиигэ төһүү
күүс буолар. Онон хайҕаллаах.
Д ь о м м у т - с э р г э б и т
өбүгэлэриттэн хаалбыт малы-
салы, таҥаһы-сабы бөххө
быраҕан кэбиспэккэ, сыа-сым
курдук тутан, илдьэ сылдьан
харайбыттара махталлаах. Бу
мантан сиэттэрэн, чуолаан
Төхтүргэ, Бүтэйдээххэ,
Табаҕаҕа, Хаптаҕайга
хараллан сылдьар Мэҥэ
Хаҥалас XVIII-XIX үйэтээҕи
баайдарын таҥастарыгар
олоҕуран, сахалыы
таҥаспытыгар-саппытыгар
Мэҥэлии буочарбытын
сөхсүтүөххэ, сөргүтүөххэ диэн
С.С.Адамова этиитин биһирии
иһиттибит. 

Быйылгы эстэпиэтэҕэ үс
бастакы бириистээх  миэстэлэр
маннык буоллулар. Бастакы
бөлөххө Дьаҥхаады нэһилиэгэ
(7 бааллаах) бастакы,  Тараҕай
нэһилиэгэ (14 бааллаах) иккис,
Аллараа Бэстээх (17 бааллаах)
үһүс. Иккис бөлөххө Бэдьимэ
нэһилиэгэ (8 бааллаах),
Чыамайыкы нэһилиэгэ (12
бааллаах), 1-кы Наахара
нэһилиэгэ (15 бааллаах), үһүс
бөлөххө Мөҥүрүөн нэһилиэгэ
(7 бааллаах),  Моорук
нэһилиэгэ (12 бааллаах),
Томтор нэһилиэгэ (14
бааллаах) миэстэлэстилэр.

Бу үс сыллаах тыйаатыр
марафона Тыйаатыр сыла бил-
лэриллэрин билбит курдук
ыытыллыбыта улахан туһалаах
уонна ыстаарт оҥорорго
көмөлөөх буолла. Тыйаатыр
сылынан 30 нэһилиэк
муусуканан испэктээктэри
туруоран саҕалаабыттара
үөрдэр. Улууска Тыйаатыр
сылыгар улахан хамсааһын
таҕыста, салгыы сылы быһа
күүстээх үлэ барарыгар
саарбахтааһын суох. Манна
эбии эстэпиэтэбит, Майа тэрил-
тэлэрин кыттааччыларын
киллэрдэххэ, 9 тыһыынчаттан
тахса киһини хамсатан
ө р ө с п ү ү б ү л ү к э б и т и г э р
Сомоҕолоһуу сылын
күүстээхтик саҕалаатыбыт диэн
чопчу этиэх кэриҥнээхпит.

К ы а й ы ы л а а х т а р ы
наҕараадалааһын муус устар
4‒5 күннэригэр Дмитрий Ходу-
лов аатынан норуот айымньы-
тын дьиэтигэр ыытыллара
былааннанар.

эмма ПАВлОВА. 

63-с бэсТибээл ТҮМҮгэ

Холгума нэһилиэгэр үгэс буолбут дьахталлар
ыспартакыйаадалара 15-с төгүлүн ыытылынна.
күрэхтэһии параадын физкултуура учуутала николай
соловьев аста. күрэхтэһээччилэри нэһилиэк
баһылыгын солбуйааччы Мария Яковлева эҕэрдэлээтэ.
Ыспартакыйааданы 15 сыл анараа өртүгэр
тэрийсибит Татьяна нестереваҕа уонна успуорду
көҕүлээччи Василий никитиҥҥэ өйдөбүнньүк бэлэхтэри
туттартаата. 

Быйылгы күрэхтэһиигэ үс түөлбэттэн уоннуу кэрэ аҥаар
волейбол, ытыы, ханаат, ыстаныы уонна “Бэһиэлэй ыстаартар”
көрүҥнэригэр күрэс былдьаста. Күрэхтэһии бэрт
тыҥааһыннаахтык ааста. Түмүккэ «Кэскил» түөлбэ (салайаач-
чы О.Соловьева) хамаандата бастакы миэстэ буолары
ситистэ.  “төлөннөр” (П.Романова) иккис, «аартыктар»
(И.Васильева) үһүс миэстэ буоллулар. 

«Дьүөгэлиилэр»

«Дайыы» сынньалаҥ киинигэр «Дьүөгэлиилэр»
куонкурустара буолла. алта көрүҥүнэн «сканди-вумен»,
«саха кыргыттара», «эн хаарга сардаана үүннэрдиҥ»
дьүөгэлиилэр бөлөхтөрө кытыннылар. сааскы
бырааһынньыкка сөп түбэһиннэрэн дьахталлар
көхтөөхтүк кытыннылар. 

Аныгылыы “инстаграм” ситиминэн куоластааһын
ыытыллыбыта бэрт интэриэһинэй буолла. Түмүккэ
кыайыылааҕынан «Эн хаарга сардаана үүннэрдиҥ» бөлөх аат-
танна. Бары кыттааччылар сыаналаах бэлэхтэри туттулар. 

Октябрина СОлОВьЕВА, 
Холгума нэһилиэгэр “Кэскил” 

түөлбэ салайааччыта.

АНАллАрЫН
КөрСүҺүННэрээри
кулун тутар 23 күнүгэр Павловскайга «бииргэ

буолуох» билсиһии дьоро киэһэтэ ыытылынна.
Тэрээһини «Дьылҕа түсчүтэ» өрөспүүбүлүкэ
суорумньуһуттарын ассоциациятын салайааччыта Евдокия
Бочкарева ‒ Налыйа Хотун, Эльвира Семенова ‒ Сэргэ кыыһа
Тускулаана, Алексей Шеломов ‒ Хара Кыталык, Альбина
Султашова ‒ Арчыына уонна биир дойдулаахпыт, биллиилээх
суорумньуһут Мария Андросова соҕотох сылдьар дьоҥҥо
күүс-көмө буолар сыаллаах көҕүлээтилэр. 

«Тапталынан арыалланан» истиҥ эйгэ киэһэтэ эҕэрдэ
ырыанан-тойугунан, урукку кэм хамсаныылаах
оонньууларынан, остуол тула истиҥ сэһэргэһиинэн, үҥкүү
алыптаах киэһэтинэн түмүктэннэ. Манна 80-ча киһи
кэлбититтэн 8 паара баар буолла. Тэрээһини СӨ култууратын
туйгуна Надежда Ларионова иилээн-саҕалаан ыытта.

СӨ Ыччат дьыалаларыгар уонна дьиэ кэргэн бэлиитикэти-
гэр министиэристибэтин Махтал суругунан  Майаттан Татьяна
Артемьева, Хорообуттан Светлана Сергучева, Хаптаҕайтан
Дария Афанасьева бэлиэтэннилэр.

Марелла БАишЕВА.

иллэҤ кэм ‒ барыбыт баайа

Үгэскэ  
кубулуйан

Кулун тутар 20 күнүгэр С.З.Борисов
аатынан Тыыллыма орто оскуолатыгар
улуустааҕы үөрэх управлениета,
“Кэрэли” оҕону эбии үөрэхтээһин киин
тэрийиилэринэн оҕо хамсааһынын тэри-
йээччилэригэр анаммыт “Сыл бастыҥ
баһаатайа” улуустааҕы куонкурус
буолан ааста. 

Куонкуруска Тыыллыматтан Сардаана
Дьячковская, Павловскайтан Анастасия
Капитонова, Аллараа Бэстээх 1 №-дээх
оскуолатыттан Елена Назарова, Ф.г.Охлопков
аатынан оскуолаттан Виктория Шестакова,
Төхтүртэн Мира Романова, Балыктаахтан
герасим Егоров, Томтортон Туяра Шепелева,
Дьабыылтан Софья Прокопьева кытыннылар.
Бэйэлэрин билиһиннэрдилэр, үлэлэрин уопу-
тун кэпсээтилэр, маастар-кылаастары
ыыттылар, кылаас чаастарын, айар үлэ
дьарыктарын о.д.а. ыытан көрдөрдүлэр. 

Куонкурус түмүгүнэн гран-при үрдүк аатын
Балыктаах орто оскуолатыттан герасим
Егоров ылары ситистэ. Лауреаттарынан

Виктория Шестакова, Елена Назарова
буоллулар. 

Кыайыылаахтар муус устарга
Дьокуускайга ыытыллар өрөспүүбүлүкэ
бастыҥ баһаатайын куонкуруһугар
улуустарын чиэһин көмүскүөхтэрэ. 

Зоя герасимова.

сыл  баһаатайа ‒ 
герасим  егоров

ҮӨРЭХ-ИИТИИ  КыһАТыгАР

№ 2 (186) Ыччат балаһата

ыЧЧАТ,  ЭН  ЭДЭРгИН,  КыАХТААХХыН!

“мин идэм ‒ IT”
Кулун тутар 22‒23

күннэригэр Аллараа
Бэстээххэ Тыраа-
ныспар техникумугар
«Мин идэм ‒ IT»
марафон «IT-Хака-
тон» көрүҥүнэн ха-
маанданан анал
сыһыарыыны оҥо-
рууга бастакы эрэ-
гийиэннээҕи түһү-
мэҕэ ыытылынна.

Аныгы үйэ биир
биһирэнэр дьарыгынан
сыаналаммыт өркөн

өйдөөхтөр куоталаһыыларыгар икки күн устата көмпүүтэри
доҕор оҥостубут, күн-бүгүн мобильнай сыһыарыыларбытын
толкуйдаан, хасыһан, анал бырагыраамаҕа киллэрэр
кыахтаах үөрэнээччилэр түмүстүлэр. Марафон СӨ
Инновацияҕа, цифоровой сайдыыга уонна инфокоммуника-
ционнай технологияларга министиэристибэтэ, СӨ IT-хайысха
сайдыытын ассоциацията, «Технопарк Якутия», «ЯкСтар»,
«ЭкспертТелеком», «Синет», «Армон» тэрилтэлэр
өйөбүллэринэн ыытылынна. Майатааҕы лиссиэй кэлэктиибэ,
Аллараа Бэстээхтээҕи Тырааныспар техникума сүрүн
тэрийээччинэн буоллулар. 

Тэрээһин үөрүүлээх аһыллыытыгар IT-хайысха
сайдыытыгар өрөспүүбүлүкэтээҕи ассоциация дириэктэрэ
Мичил Стручков уонна Аллараа Бэстээхтээҕи Тырааныспар
техникумун дириэктэрэ Василий Петров бииргэ үлэлэһэргэ
сөбүлэһиигэ илии баттастылар. 

Күрэхтэһии кыттыылаахтарыгар СӨ Наука аччыгый акаде-
миятын сэбиэтин бэрэссэдээтэлэ Михаил Черосов, «ЯкСтар»
эксперэ Лада Мур, техникум дириэктэрэ Василий Петров,
оройуон баһылыгын бастакы солбуйааччы Владимир Птицын,
Майатааҕы лиссиэй дириэктэрэ Татьяна Попова уо.д.а. этти-
лэр, IT хайысханы сыал-сорук оҥостон тус толкуйдарын
олоххо киллэрэргэ дьулуһар ыччаттарга баҕа санааларын
тиэртилэр. 

Күрэхтэһиигэ уон хамаанда кытынна. Кинилэр
«Комфортная среда», «Case здравоохранения» итиэннэ
«ЯкСтар» ХЭО «Цифровой үөрэхтээһин» сорудахтарынан
бырайыактарын толкуйдуурга куоталастылар. Майатааҕы
лиссиэй үөрэнээччилэрин Зинаида Решетникова
салайааччылаах хамаандата бастакы, Яков Ермолаев
салайааччылаах хамаанда үһүс миэстэ буоллулар. Аллараа
Бэстээх 1 №-дээх оскуолатын хамаандата иккис миэстэлэннэ.  

Кулун тутар 16 күнүгэр Дьабыыл
нэһилиэгэр “Дьүөгэлиилэр” диэн кэрэ
куолар кылааһынан куонкурустара
тэриллэн ыытылынна. 

Куонкуруһу көҕүлээн, иилээн-саҕалаан
дириэктэри иитэр үлэҕэ солбуйааччы Софья
Прокопьева ыытта. Итиэннэ төрөппүттэр,
кылаас салайааччылара төһүү күүс
буоллулар. 

Сүрүн ирдэбилинэн кылаастан үстүү кыыс
бэйэ-бэйэлэрин өйөнсөн, дьүөгэлии
сыһыаннарын арыйан көмүскээтилэр. Ол
курдук, 5‒11 кылаас кыргыттара кытыннылар. 

“Дьүөгэлиилэр” куонкурус биэс
түһүмэхтээх буолла. “Ким доҕордоох ‒ ол
дьоллоох” бэйэни билиһиннэрдилэр.
“Дизайнер Куо” дьиэҕэ сорудах.
Үөрэнээччилэр бэйэлэрэ айбыт оскуолаҕа
кэтэр үөрэнээччи пуорматын, оскуола
эмблемэтин көмүскээтилэр. “Успуорт
түһүмэҕэ” ‒ аэробика. Биир истииллээх
муоданы көрдөрдүлэр. Араас омук үҥкүүтүн
талан көрөөччү дьүүлүгэр таһаардылар. 

Куонкурус кэмигэр “Палитра” үҥкүү
бөлөҕө “Цветение лотоса”, Семен Петров,
Арсен Жирков, Арыйаан Канаев “Ийэккээм”
ырыаны бэлэхтээтилэр. 

Түмүккэ 9 кылаас үөрэнээччилэрэ Аня
Попова, Дайаана Поисеева, Сахая Борисова
кыайыылаах аатын ыллылар. Иккис миэстэҕэ
6 кылаас кыргыттара Ангелина Стручкова,
Сааскылаана Стручкова, Намыына
Климовская, үһүс миэстэҕэ 11 кылаастан
Луиза Свешникова, Марина Лыткина, Лена
Кривошапкина таҕыстылар. 

“Талба талаан дьүөгэлиилэр” анал ааты
7 кылаастан Вика Скрябина, Алина
Саввинова, Кристина Петрова, “Көрсүө-сэмэй
дьүөгэлиилэр” ‒ 8 кылаастан Агнесса
Иванова, Настя Петрова, Руслана Аммосова,
“Нарын-намчы дьүөгэлиилэр” ‒ 5 кылаастан
Рада Березкина, Нарыйа Поисеева, Маша
Петрова, “Эрэллээх дьүөгэлиилэр” ‒ 10 кы-
лаастан Олеся Борисова, Дайаана Борисова
ыллылар.   

раиса семенова, 
дьабыыл орто оскуолатын 

социальнай педагога.

кэрэ  куоларга

Кулун тутар 15 күнүгэр Ороссолуода
орто оскуолатын үөрэнээччилэрэ
Павловскайга ыытыллыбыт
улуустааҕы “Тыыннаах классика”
тэрээһиҥҥэ кыттан кэллилэр. 

6 кылаастан Таня  Матвеева “Три охотни-
ка”, Нарыйа Степанова “Сивка Бурка”
айымньылары аахтылар. 

5 кылаас үөрэнээччитэ Лилиана
Спиридонова Астрид Линдгрен “Пеппи
длинный чулок” айымньыттан быһа
тардыыны уус-ураннык ааҕан, дьүүллүүр
сүбэни сөхтөрөн бастакы истиэпэннээх
дипломунан наҕараадаланна уонна муус
устарга Дьокуускайга улууһун чиэһин
көмүскүү барар чиэскэ тигистэ. 

карина павлова,
ороссолуода орто оскуолатын

7 кылааһян үөрэнээччитэ.

“тыыннаах  классикаҕа” 
кыайыылаах ‒ 

лилиана спиридонова



ҮөрЭҕирии“Эркээйи”2019 сыл, кулун тутар 28 күнэ, чэппиэр
көрүүлэргэ,  куонкурустарга

Кулун тутар 19 күнүгэр Е.П.Шеста-
ков‒эрчимэн аатынан Бырама
оскуолатыгар дьоро күн буолан ааста. 

Көрсүһүүбүт “Үлэни өрө тутан...” диэн
бастакы чааһа тыыл, үлэ бэтэрээнэ Елена
Петровна Николаеваҕа ананна. Көрсүһүүнү
учууталбыт Ирина Рязанская иилээн-
саҕалаан ыытта. Биир дойдулаахпыт, Холгума
нэһилиэгиттэн төрүттээх, үлэни өрө тутан, үлэ
дьолун билбит, «үлэттэн салҕыбат, дьулайбат
киһи олоххо бэйэтин миэстэтин булар» диэн
олоҕун сыала оҥостубут Елена Николаева
аатынан истипиэндьийэни кыыһа, араадьыйа
суруналыыһа, оскуола мэссэнээтэ Валентина
Петрова дьиэ кэргэнэ оскуола бастыҥ
үөрэнээччилэригэр, өрөспүүбүлүкэ, улуус
кыайыылаахтарыгар Федя Лавровка, Айхал
Винокуровка туттарда. 

Көрсүһүү иккис түһүмэҕэр «Учууталбыт
арыйбыт аартыктарынан» Эрчимэн
үөрэнээччилэрэ ‒ саха норуодунай
суруйааччыта Семен Попов‒Тумат, кириитик,
суруйааччы, тылбаасчыт Николай Винокуров‒
Урсун ыалдьыттаан, литературнай кириитикэ
сайдан кэлбит суолун анааран, учууталларын
туһунан истиҥ-иһирэх тылларынан ахтан-
санаан аастылар. Егор Петрович туһунан кини
үөрэнээччилэриттэн, алтыспыт дьонуттан
элбэҕи биллибит-көрдүбүт уонна сүдү да киһи
төрөөн-үөскээн, айан-тутан ааспытыттан
биһиги, биир дойдулаахтара, киэн туттарбыт
өссө күүһүрдэ. 

Анита ПОРТНЯгИНА, 
Айыына ЯКОВлЕВА, 

Бырама орто оскуолатын
үөрэнээччилэрэ. 

Үлэни өрө тутан...

Кулун тутар
15 күнүгэр тараҕай
нэһилиэгэр табаҕа орто
о с к у о л а т ы г а р
улуустааҕы арбита
ааҕыылара XIII төгүлүн
ыытылынна. 

Тэрээһиҥҥэ 11 оскуола
кыттыыны ылла. Иван
Арбита хаан-уруу аймах-
тара Петр Артемович
Слепцов, бэйиэт сиэн
быраата, Арассыыйа
Суруналыыстарын,  СӨ
Суруйааччылар сойууста-
рын чилиэнэ Степан Сте-
панович Марков ыалдьыт-
таатылар, бириистэри
туруордулар.

Куонкурус 5‒7, 8‒9,
10‒11 кылаастарынан
хоһоону уустаан-ураннаан
ааҕыы, ону тэҥэ хоһоону
ырытыы көрүҥнэринэн

ыытылынна. Уустаан-ураннаан ааҕыыга алын сүһүөххэ лауре-
аттарынан Иван Арбита «Тыал» хоһоонунан Бүтэйдээхтэн
Наташа Семенова (7 кылаас, сал. А.Д.Семенова), орто
сүһүөххэ Иван Арбита «Муҥурданыы» хоһоонунан Табаҕаттан
Ваня Григорьев (8 кылаас), үрдүкү сүһүөххэ «Атаака»
хоһоонунан Мичил Петров (11 кылаас, М.С.Белолюбская)
буоллулар.

Хоһоону ырытыыга лауреаттарынан алын сүһүөххэ
«Арбита айылҕаны хоһуйуутугар варваризм тыллары туттуу»
дакылаатынан Тиэлигиттэн Дима Исаков (7 кылаас), орто
сүһүөххэ «Арбита хоһоонноругар айылҕаны уобарастаан
көрдөрүү уратылара» дакылаатынан Тиэлигиттэн Ваня
Федоров (9 кылаас, А.Р.Гаврильева), үрдүкү сүһүөххэ
«Поэмаҕа киирии» ырытыытынан Табаҕаттан Алена
Белолюбская (11 кылаас, Е.Ф.Керемясова) ааттаннылар. 

Варвара ЕгОРОВА,
Тараҕай нэһилиэгин бибилэтиэкэрэ.

Бэйиэт сырдыК
аатыгар

Мэлдьэхси нэһилиэгэр оҕо саада 1959 с. ахсынньы
24 күнүгэр Мас Булгунньах диэн нэһилиэктэн чугас
алааска 7 кылаастаах оскуола салҕааһыныгар
аһыллыбыт. Чугастааҕы Суола, Хорообут, Бэдьимэ,
Бөдьөлөк, Сыымах учаастактарыттан биэстии оҕо сылдьыбыт.
Оҕолор күһүн кэлэн кыстаан, сайынын өрөмүөн кэмигэр, ый
курдук дьиэлэригэр баран кэлэллэр эбит. Уһуйаан бастакы
сэбиэдиссэйинэн Клара Петровна Канаева ананан үлэлээбит. 

1969 с. бөдөҥсүйүү кэмигэр уһуйааны Суола бөһүөлэгэр
көһөрбүттэр. 1977 с. 25 миэстэлээх оҕо саада буолбут. Ити
сылтан 21 сыл тухары солбуллубакка Екатерина Дмитриевна
Сивцева сэбиэдиссэйинэн үлэлээбитэ. 1997 с. уһуйаан
типовой бырайыагынан тутуллубут саҥа таас дьиэҕэ көһөн
киирбитэ. 2007 с. Мэлдьэхси орто оскуолатын кытта холбоһон,
оскуолаҕа киириэн иннинээҕи саастаах оҕолору иитэр-
үөрэтэр, көрөр-истэр бастакы үктэлинэн буолбута. Төһө да
А.В.Чугунов аатынан орто агро-оскуола биир үктэлэ аатырдар,
уһуйааммытын күн-бүгүнүгэр диэри «Хатыҥчаан»
уһуйаанынан ахталлар. 

Быйыл күһүн «Хатыҥчаан» уһуйаан 60 сылын үбүлүөйдүүр.
Тэрээһин чэрчитинэн кыралаан бэлэмнэнии үлэлэрэ
ыытыллаллар. Сылын аайы тэриллэр уһуйаан оҕолорун
кэнсиэрин харчытын эргитэн, оҕолорбут оонньуур
былаһааккаларын тупсарыыга диэн сыаллаах-соруктаах,
нэһилиэккэ ыытыллар араас тэрээһиннэргэ уһуйаан кэлэктии-
бэ ас астаан, аахсыйа, лотерея ыытан дьаныардаахтык ылсан
үлэлиир. 

Матрена СЫРОМЯТНИКОВА,
Мэлдьэхси нэһилиэгин култуураҕа киинин дириэктэрэ. 

оҕо туһугар

Кулун тутар 15 күнүгэр Мэлдьэхси
орто оскуолатыгар академик афанасий
Чугунов төрөөбүт сиригэр-уотугар
научнай-практическай кэмпириэнсийэ
буолан ааста. 

Илин эҥэр улуустар агрохайысхалаах
23 оскуолаларыттан 149 үөрэнээччи кытынна.
ДьГТХА преподавателлэрэ үөрэнээччилэр
үлэлэрин сыаналаатылар. 

Ордук Дириҥ оскуолатын 10 кылааһыттан
Соня Тарасова, Маша Корякина,
Ороссолуодаттан 7 кылаас үөрэнээччитэ Коля
Григорьев, Мэлдьэхситтэн 11 кылаастан
Айаал Кривогорницын үлэлэрин биһирээтилэр
уонна «Сосновый бор» чэбдигирдэр
сынньалаҥ киинигэр путевканы
туттартаатылар.

Кыайыылааҕынан “Ветеринария, биология,
экология” сиэксийэҕэ Айаал Кривогорницын
(Мэлдьэхси, сал. Л.Д.Степанова), Катя Про-
копьева  (С.Н.Местникова, Р.П.Омукчанова),
Арсений Андреев (Хорообут, А.П.Шестакова),
“Сүөһүнү иитии, сүөһүттэн ылыллар
бородууксуйаны оҥорон таһаарыы” ‒ Маша
Корякина (Дириҥ, К.А.Дьячковская), Шура
Свинобоева (Мэлдьэхси, А.П.Семенова),
Настя Захарова (Абаҕа, М.К.Оконешникова),
«Үүнээйини үүннэрии» ‒ Соня Тарасова
(Дириҥ, Н.В.Петрова, М.К.Васильева), Арина
Стрекаловская (Суотту, Е.М.Гоголева), Лида
Герасимова (В.П.Ларионов аатынан,
Р.П.Васильева, А.В.Игнатьева), «Тыа
хаһаайыстыбатын механизациялааһын» ‒
Коля Григорьев (Ороссолуода, Т.И.Иванова),

Герман Попов (В.П.Ларионов аатынан,
М.М.Михайлова), Борис Кириллин (Хорообут,
В.С.Андреева),  «Тыа хаһаайыстыбатын
экэниэмикэтэ уонна урбаан» ‒ Соня Тарасова
(Дириҥ,  М.В.Петрова), Света Эверстова
(Дириҥ, И.К.Васильева), Валера Дедюкин
(Таатта, Л.С.Иванова, Р.Н.Готовцева),  “Мин
нэһилиэгим” ‒ Карина Васильева  (Хаптаҕай,
Р.М.Терентьев), Слава Никифоров (Мэлдьэх-
си, Л.А.Сивцева), Валерия Клименко (Таатта,
М.В.Максимова) буоллулар.

Үстэн ордук чинчийэр үлэни суруйтарбыт
учууталларга, салайааччыларга Любовь
Степановаҕа, Евдокия Терентьеваҕа, ыраах
сиртэн айаннаан кэлбит кыттааччыларга,
хаартыска быыстапкатын тэрийбит Татьяна
Новгородоваҕа Мэлдьэхси орто оскуолатын
дириэктэрэ Лариса Сыромятникова Махтал
суруктары уонна оскуола бибилэтиэкэлэригэр
кинигэлэри бэлэх туттарда.

Тыа хаһаайыстыбатын наукатын дуоктара,
профессор, академик Афанасий Васильевич
Чугунов өрөспүүбүлүкэҕэ агрооскуола тэрил-
либитэ 30 сылынан айымньылаахтык үлэлиир
учууталларга, учуонайдарга биһирэбил бэлиэ-
тин П.Г.Дягилевка, А.П.Аржаковаҕа,
Л.В.Кычкинаҕа, Ф.Д.Бысыиҥҥа,
С.К.Игнатьеваҕа, И.Н.Тастыгиҥҥа,
Л.Д.Сыромятниковаҕа, А.С.Николаевка,
И.Г.Корякиҥҥа анаата. 

Акулина СЕМЕНОВА,
Мэлдьэхси орто оскуолатын

саха тылыгар учуутала.

Чугунов ааҕыыларыгар

‒ Майаҕа гуманитарнай оскуола
1997 сыллаахха Иван Петрович
Птицын тэрийиитинэн аһыллан, үлэтин
саҕалаабыта. Маҥнай оскуола
гуманитарнай үөрэхтээһиҥҥэ ордук
болҕомтону уурар диэн өйдөбүллээх
курдук этэ. Ол эрээри хайысхата
кэҥээн, оҕону уопсастыбаннай
социальнай эйгэҕэ сөптөөх хайысханы
тутуһар киһи гына иитии диэн
өйдөбүлүнэн сайдыбыта. Онон да
буоллаҕа, биһиги оскуолабытыттан
олус элбэх ситиһиилээх ыччат
таҕыста, араас идэлээх ыччаттар
уопсастыбаҕа туһалаах дьон буола
үлэлии-хамсыы сылдьаллар.  

‒  Оҕо хайдах киһи буола улаата-
ра оскуолатыттан, учууталларыттан
быһаччы  тутулуктаах диэн
этэллэр.

‒ Мин оскуолаҕа үөрэнэр сыллар-
бар оскуола салайааччыларынан Иван
Шестаков, Алексей Бакычаров,
Татьяна Сидорова, Вера Тимофеева
үлэлээбиттэрэ.  Кинилэри сэргэ
үлэлэригэр бэриниилээх учууталлар
аҕыйаҕа суохтар этэ. Ордук нуучча
тылыгар уонна литературатыгар
үөрэппит Любовь Семеновна
Гоголеваны ааттыам этэ. Биһиги
кылаастан нуучча тылын биир кэлим
эксээмэнин 100-түү баалга икки оҕо
туттаран турар. Химия курдук уустук
предмет биир кэлим эксээмэнигэр
Анна Кимовна Шарина үөрэтиитинэн-
такайыытынан хас да үөрэнээччи 90-
тан тахса баалга туттарбыттара.
Түгэнинэн туһанан, үөрэппит учуутал-
ларбар махталбын тиэрдэбин.
Оскуола үөрэнээччилэрэ инникитин
ситиһиилээх буолалларыгар учуутал-
ларбыт олук уурдахтара.
Гуманитарнай оскуола аҕыйах оҕолоох
буолан, үөрэнээччилэр уонна
учууталлар олус түмсүүлээх, бары
биир дьиэ кэргэн курдук сыһыаннаһар
этибит. Ити сылаас тыын сүрэхпэр
билигин да баар.  

‒ Лиидэр буоларга бэлэмнэнии
«оскуолатын» устудьуоннуур
сылларгар билэн буһаҕын-хатаҕын
диэн этээччилэр. Ити кэмнэргин
төһө ахтаҕын?

‒ Оскуоланы бүтэрэн баран үөрэххэ
туттарсарбар сайабылыанньабын
аҕыс үөрэх кыһатыгар түһэрбитим.
Икки үөрэххэ олимпиадаларга кыттан,
соҕуруу икки үөрэххэ быһалыы
ыҥырыллан киирбитим. Бастакым
Уралга борокуратуура хайысхатынан,
иккиһим ойуур хаһаайыстыбатын
салаатынан этэ. Ол эрэн, дойдубар,
дьоммор чугас буолаары Дьокуускайга
М.К.Аммосов аатынан ХИФУ-га хаал-
бытым. Филологическай факультет
уопсастыбаннаһы кытта сибээс
салаатыгар киирэн, үөрэхпин 2015
сыллаахха кыһыл дипломунан
бүтэрбитим. Үөрэххэ киирээт, ол сыл
олоҕум аргыһын көрсөн ыал буолан,
холбоспуппут. 

Кырдьык, этэллэрин курдук,
устудьуоннуу сылдьан ордук
арыллаҕын. Үөрэҕим быыһыгар
уопсастыбаннай олоххо умса түспүтүм.
Оччолорго «Одун» диэн сахалыы

уопсастыбаннай тэрилтэ баар буолбу-
та. Бу тэрилтэ сыалынан саха эдэр
уолаттарын түмүү диэн буолар этэ.
«Одуҥҥа» Депутатскайтан сылдьар
хоско бииргэ олорбут уолум
ыҥырыытынан барбытым. Ити
түмсүүгэ умсугуйан туран
сылдьыбыппыт. Доҕорум олус дириҥ
суолталаах сахалыы ааты ылынан,
докумуонугар аатын-суолун
уларыттаран кэбиспитэ. Хомойуох
иһин, суорума суолламмыта. Ити
наһаа күүстээх ааты-суолу ылыммыта
дьылҕатыгар оҕуста буолуо дуу дии
саныыбын итиэннэ ааҕааччыларга
ааты уларытар сэрэхтээҕин,
толкуйдуур оруннааҕын сүбэлиэм этэ.

ХИФУ-га үөрэнэ сылдьан
устудьуоннар боропсойуустарыгар
сүүрбүтүм-көппүтүм. Бэрэссэдээтэл
Александр Сусоев бэлиэтии көрөн,
киниэхэ солбуйааччынан буолбутум.
Ону сэргэ биир дойдулаах уолум
Александр Терентьев ыҥырыытынан
Мэҥэ Хаҥалас устудьуоннарын
түмсүүтүгэр «Дойдуга» киирбитим.
Онно сылдьан билиҥҥэ диэри
салҕанар «Боотурдар оонньууларын»
тэрийбиппит. Успуорт
күрэхтэһиилэригэр түмсүүлээхпитин
көрдөрөн мэлдьи инники күөҥҥэ
сылдьарбыт, улууспут аатын ааттатар-
быт. «Зема фест» диэн улуустарынан
устудьуоннар түмсүүлэрин
бэстибээллэригэр, куонкурустарыгар
көхтөөхтүк кыттарбыт, миэстэлэһэрбит.
«Дойду»  түмсүүгэ бэрэссэдээтэли
солбуйааччынан үлэлээбитим. Бу
санаатахха, сылайар-элэйэр диэни
билбэккэ, барытыгар көхтөөхтүк кыт-
тарбыт, иллээх-эйэлээх, эмиэ биир
дьиэ кэргэн курдук түмсүүлээх эбиппит.
Устудьуон чаҕылхай олоҕун эппинэн-
хааммынан билэн, Дьокуускайга
үөрэммиппиттэн ордук астынабын. 

‒ Эн үөрэххин бүтэрэн бараҥҥын
ытык иэскин төлөөн аармыйа
кэккэтигэр сулууспалаабытыҥ. Бу
туһунан сырдат эрэ. 

‒ Эр киһи хайаатар даҕаны
аармыйаҕа сылдьыахтаах диэн
санаанан салайтаран, үөрэхпин
бүтэрэр сылбар, 2015 сыллаахха от
ыйын 4 күнүгэр Владивосток куоракка
көтөн тиийэн, Муоратааҕы байыаннай
флокка икки хараабылга сулууспалаа-
бытым. Бастакым  «Адмирал
Виноградов», иккиһим өрөмүөн
кэнниттэн сабыс-саҥа «Адмирал Три-
буц» диэн улахан  хараабыллар этэ.
Сулууспалыыр кэмҥэ Сахалин, Курил
арыыларын аттынан уу аннынан устар
луоккалары көрдөөһүҥҥэ анал
үөрэхтэри барбыппыт. Дьиҥэр, бастаан
десантниктар кэккэлэригэр
сулууспалыыр баҕа санаалааҕым. Ол
эрээри, үөрэҕим кэнниттэн хойутаан
хаалан, муора флотугар миэстэ баар
диэн, онно сулууспалаабытым. 

‒ Аармыйаҕа сааскын лаппа
ситэн баран сылдьыбыт эбиккин.
Хайдах этэй? 

‒   Саамай сөптөөх эбит дии
санаатым. 22‒23 саастаах сылдьан
киһи оттомнонор, толкуйдуура улахан
киһи курдук буолар эбит. 18 саастаах
сылдьан байыаннай үөрэҕи
ылыныыгар табыгаһа суох. Онон
арыый да хойут баран сулууспалаа-
быппыттан кэмсиммэппин.
Уопсайынан, аармыйаҕа

сулууспалыыр уолаттар үгүс
аҥаардара үөрэхтэрин бүтэрэн, ыал
буолан баран тиийэллэр эбит. Саха
уолаттара тулуурдаах, сатабыллаах
буоланнар, кинилэри байыаннай
чаастарга үөрэ-көтө ылаллар,
үчүгэйдик сыһыаннаһаллар. 

‒  Төрөөбүт улуускар хаһан
үлэлии кэлбиккиний? 

‒  2016 сыллаахха аармыйаттан
кэлэн баран улууспар тахсан
үлэлииргэ быһаарыммытым. Дьиэ
кэргэммин, оҕолорбун көһөрөн аҕалан,
Майаҕа олохсуйардыы санаммыппыт.
Улуус баһылыга Николай Старостин
дьаһалта хамаандатыгар үлэҕэ ылан,
улуустааҕы ыччат дьыалаларыгар
уонна дьиэ кэргэн бэлиитикэтигэр
управление исписэлииһинэн үлэбин
саҕалаабытым. Билигин «Майа
сэлиэнньэтэ» тэриллии дьаһалтатыгар
үлэлээбитим номнуо балтараа сыл
буолла. 

‒ Тустаах үлэҥ таһынан уопса-
стыбаннай олохтон туора туран
хаалбатах буолуохтааххын. 

‒ Уопсастыбаннай олоххо көхтөөх
буоламмын, Владислав Хабаров кэн-
ниттэн «Биир ньыгыл Арассыыйа»
баартыйа иһинэн «Эдэр гвардия»
улуустааҕы салаатын былааҕын
туппутум. Бу түмсүү ыччаты былааска,
бэлиитикэ тыыныгар угуйар сыаллаах.
«Эдэр гвардия» сабыдыалынан ыччат-
тар дьокутаат да буоллулар, нэһилиэк
да баһылыгын  быыбарыгар кыттан
көрдүлэр. Манна үлэлиирбит тухары
баартыйа хандьыдааттары
быһаарыыга барыллаан
куоластааһыныгар көмөлөһөн, быыбар
хампаанньатыгар ыччат аатыттан
үлэлээбиппит. Ил Түмэн сис кэмитиэ-
тин бэрэссэдээтэлэ, оччолорго
оройуон Сэбиэтин бэрэссэдээтэлинэн
үлэлии сылдьар Андрей Находкиҥҥа
эдэр көмөлөһөөччү быһыытынан
буолбуппут. Ону сэргэ ааспыт сылга
СӨ Ыччат бырабыыталыстыбатыгар
чилиэнинэн элбэх «эксээмэни»
ааһаммын киллэриллибитим. Ыччат
бырабыыталыстыбата 27 чилиэннээх.
Бу түмсүү СӨ бырабыыталыстыбаты-
гар ыччат санаатын тириэрдэр
соруктаах. Каадырдары бэлэмнээһин
курдук өйдөнүө суохтаах.
Кэллиэгийэҕэ киллэрии диэн баар.
Онуоха мин тыа сириттэн сылдьар
буоламмын, тыа сирин сайдыытын
уонна тыа хаһаайыстыбатын
салаатыгар кэллиэгийэҕэ үлэлиибин. 

‒ Сэлиэнньэ дьокутааттарын
бэрэссэдээтэлин быһыытынан
үлэҕин-хамнаскын билиһиннэр
эрэ?

‒ Биллэрин курдук, нэһилиэк
боломуочуйата элбэҕэ суох,
дьокутааттар боломуочуйалара өссө
аҕыйах. Биһиги сүрүннээн нолуок
бэлиитикэтигэр, сэлиэнньэҕэ бүддьүөт
оҥоруутугар, «Бочуоттаах
гражданнар» ааттарын иҥэриигэ,
дьиэҕэ аадырыс биэриитигэр ылсан
үлэлэһэбит. Кэллиэгийэлэринэн
уопсай быһаарыы буоллаҕына,
дьокутааттар, биһиги, хамсыыбыт.
Чуолаан Майабыт сайдыытыгар туох
үлэни-хамнаһы ыыттыгыт диир
буоллахха, бастатан туран, ааспыт сыл
бэс ыйын 14 күнүгэр сэлиэнньэбит
улууска духуобунай, социальнай,
култуурунай уонна оҥорон таһаарар

киин быһыытынан  ыстаатыс ыларын
ситистибит. Ити кэнниттэн Ил Дархан
Айсен Николаев кэлэ сылдьан,
өрөспүүбүлүкэҕэ култуура
сайдыытыгар кылаатын биэрбит  үрдүк
ыстаатыстаах сэлиэнньэҕэ култуура
дыбарыаһын тутууга кыаҕы биэрбитэ
биир улахан кыайыыбытынан буолар.
Итиннэ биһиги, дьокутааттар, оруолу
ылбыппыт саарбаҕа суох. Сэбиэккэ 15
дьокутаат 3 уокуругунан талыллан
үлэлиир.  Дьокутааттар араас хайыс-
хаттан бааллар. Кинилэр ортолоругар
олохтоох салайыныы баар
буолуоҕуттан 20 сылы быһа
дьокутааттаабыт ытыктанар киһибит
Людмила Пивоварова, иккис
болдьоҕун үлэлиир Антонина Федоро-
ва бааллар. Антонина Петровна мин
иннибинэ бэрэссэдээтэллээбитэ,
докумуоннары олус үчүгэйдик тутан,
бэрээдэктээхтик көрөн-харайан, дириҥ
ис хоһоонноохтук үлэлээбитигэр
махтанабын. Ити мин үлэм арыый
судургу буоларыгар көмөлөстө. Биир
хамсааһын быһыытынан сэлиэнньэ
баһылыгын Дмитрий Тихоновы кытта
сүбэлэһэн баран, кини көҕүлээһининэн
бойобуой дьайыыларга кыттыбыт
бэтэрээннэргэ уонна Майа социальнай
эбийиэктэригэр сир нолуогуттан босхо-
лоноллорун олохтоотубут. Афганистан,
Чечня сэриилэригэр кыттыбыт дьом-
мут дастабырыанньаларын,
пааспардарын көрдөрөн сир нолуогут-
тан босхолонор буолбуттара, биллэн
турар,  үөрүүлээх. 

‒ Инникитин өссө ханнык
хайысхаларга туох соруктааххыт?

‒  Сэлиэнньэ иһигэр арыгы атыы-
тын бопсууга ылсыбыппыт ыраатта.
Бэйэбит бастаан ылыммыт
быһаарыныыбыт сэлиэнньэ
таһымыгар боломуочуйабыт оруобуна
биир ый тахсан хаалбыт этэ. Итини
борокуратуура көтүттэрэн, билигин
улуус дьаһалтатын, дьокутааттарын
кытта үлэлэһэммит, ыам ыйыгар диэри
арыгы атыытын биир биэрэстэ тэйиччи
таһаарары ситиһиэхтээхпит. Ол эрээри
итиннэ ымпыга-чымпыга элбэх. 171-с
федеральнай сокуон быһыытынан
лиссиэнсийэлээх үлэлии олорор
тэрилтэлэр, төһө да чугас буоллаллар,
хаалыахтаахтар диэн суруллар. Били-
гин арыгыны Майа олохтоохторо атыы-
лыыллар, онон нолуоктара улууска
киллэриллэр. Холобур, биһиги манна
көмүскэнэрбит диэн баар бэйэбит
предпринимателлэрбит буолбакка,
тастан, Дьокуускайтан киирэр
лиссиэнсийэлээх маҕаһыын ситимнэрэ
кэлэн Майаҕа арыгыны атыылаары
гыннахтарына, тэйиччи сирдэр эрэ
бааллар диэн этэбит. Онуоха ааҕынан,
суоттанан баран көдьүүһэ суоҕун бил-
лэхтэринэ аккаастаныахтара. Ити боп-
пуруос билигин оруннаах. Ол эбэтэр
Майабыт киинигэр «Хозмаркет»,
«Ганза» курдук улахан маҕаһыын
ситимэ кэллэ. Итини сэргэ Майаҕа
гиэрбэбит, былаахпыт суох. Онуоха
олохтоохторго куонкурус биллэрэн,
үлэлэр киирдэхтэринэ, быһаарыныы
ылыныахпыт. 

‒ Павел Анатольевич,  эйиэхэ
инникитин өссө сайдаргар баҕа
санаабытын тиэрдэбит.

‒ Махтал.  

Виктория БЕЛОЛЮБСКАЯ. 

УоПСАСтыБАннАй олоҕУ 
үлэни КыттА дьүөрэлээн 

хаҺыат ыалдьыта 7“Эркээйи”2019 сыл, кулун тутар 28 күнэ, чэппиэр
Ыччат, эн эдэргин, кЫахтааххЫн!

Салайар үлэҕэ ыччат саастаах дьон үлэлиирэ урут-уруккуттан биһирэнэр.
Кинилэр олоҕу атыннык ылыналлар, эрчимнээхтэр, саҥаны тобуларга, уратыны
буларга аһаҕастар, сонун сүүрээни киллэрэргэ өйдөрө-санаалара бэлэм. 

Биһиги бүгүҥҥү хаһыаппыт ыалдьыта ‒ Майа сэлиэнньэтин дьокутааттарын
Сэбиэтин бэрэссэдээтэлэ, дьоһуннаах ыччат Павел Анатольевич Судико. 

Кини 1992 сыллаахха Күн сирин көрбүтэ. Майатааҕы гуманитарнай оскуоланы
2010 сыллаахха бүтэрбитэ. Сырдыкка, кэрэҕэ, үрдүккэ тардыһыы оскуолатааҕы
сылларбын кытта ыкса сибээстээх диэн кини кэпсээнин боччумнаахтык
саҕалаата. 



8 “Эркээйи”2019 сыл, кулун тутар 28 күнэ, чэппиэр доруобуйа
исписэлиистэр  сүбэлииллэр

Улуустааҕы киин
балыыһа баазатыгар
2012 с. оройуоннар икки
ардыларынааҕы травма-
тология уонна ортопедия
о т д е л е н и е т а
тэриллибитэ. 

Кэлэптиипкэ 18 үлэһит-
тээхпит. Кинилэр ортолоругар
травматолог быраастарынан
Артур Ли-Фу, Василий Солда-
тов, Алексей Старостин,
Алексей Макаров уонна мин
үлэлиибит. Уолаттарбыт бары
эдэрдэр. Старшай медсиэс-
тэрэ ‒ РФ доруобуйа ха-
рыстабылыгар туйгуна Гали-
на Максимова. 

Сыл устата 600-тэн тахса
ыарыһах отделениҕа киирэн
эмтэнэн тахсар, 500
эпэрээссийэ оҥоһуллар. Дэҥ-
оһол быһыытынан үлэ
чааһын кэнниттэн 2000
курдук киһи көрдөрүнэн
ааһар. Өрөспүүбүлүкэ атын
улуустарыттан эмиэ кэлэн
уҥуох, силгэ, сүһүөх ыарыы-
ларын анал былаанынан
эндоскопическай аппаратура-
нан эмтэнэн бараллар.  

Итиэннэ улуустааҕы
поликлиникаҕа эмиэ
т р а в м а т о л о г - б ы р а а с
ыарыһахтары былаан
быһыытынан көрөр-истэр.
Сыллата дэҥ-оһол ахсаана
эбиллиитинэн көрдөрүнээччи
ахсаана, биллэн турар,
элбиир. Бырыһыаҥҥа
таһаардахха, үксүн үлэлиир
саастаах эр дьон
дэҥнэнэллэр. 

Сааскы халтараан кэмнэр
саҕаламмыттарынан, дэҥ,
оһол тахсыытыттан сэрэхтээх
буолуохтаахпыт. 

Дэҥнэнии сүрүн
биричиинэтэ тугуй? Алҕаска
сыыһа туттууттан, сэрэҕэ
суохтан тахсар. Онон кэккэ
б ы р а а б ы л а л а р ы
тутуһуохтаахпыт. Таһырдьа
тахсар буоллахха, сезонунан
көрөн сөпкө, халыҥнык
эбэтэр чараастык таҥын,
атаҕыҥ таҥаһын көрүн,
сэрэнэн хаамп, атаҕыҥ
анныгар туох баарын көр.
Халтараан күн-дьыл
буоллаҕына халтарыйбат
атах таҥаһын кэт,
хобулуктааҕы кэтимэ. Наһаа
ыксаабакка, сэрэнэн дугун. 

Өскөтүн үлтү түһэр түгэн
үөскээтэҕинэ киһи эмиэ
б э й э т и н
хонтуруолланыахтаах. Киһи
туохха барытыгар үөрэнэр,
онон чыпчылыйыах икки
ардыгар охтон иһэн эмиэ тол-

куйдуохтааххын. Охтон эрэр
буоллаххына атаххынан
чохчос гыныахтааххын, онон
намыһахтан охтуу күүһэ кыра
буолар. Илиигинэн тайана
түстэххэ, биллэн турар, илии
урут бастаан тостор. Киһи
уҥуоҕар өрүү итинник сыыһа
хамсаныылартан харыга,
холго тостор кэбирэх сирдэр

бааллар, кырдьаҕас дьон
өттүк, таас, тоноҕос уҥуоҕун
тоһуталлар. 

Киһи биир сиргэ олорон
хаалбакка, өрүү хамсана-
имсэнэ, сэрээккэлии,
ууннаҥныы-тыыллаҥныы,
сүүрэ-хаама, чэгиэн
сылдьыахтаах. Оччоҕо
дэҥҥэ-оһолго эмиэ
хамсаабакка олорор
киһитээҕэр быдан бэлэмнээх
буолар. 

Биһиги усулуобуйа-
бытыгар уҥуох кэбириир
төрүөтэ ‒ күн уота күүскэ
тыкпата. Д битэмиин күн
уотуттан үөскүүр. Күҥҥэ
көстүбэт киһи хааныгар ити
битэмиин үөскээбэт, оччоҕо
уҥуохха калий, кальций, мик-
роэлеменнэр сатаан
киирбэттэр. Ол инниттэн өрүү
былчыҥҥын хамсата, эрчийэ
сырыт, хааныҥ хамсаатаҕына
уҥуоххар эмиэ «ас киирэрэ»
түргэтиир, чэгиэн буолаҕын.
Сааһырбыт дьон уҥуоҕу
бөҕөргөтөр битэмииннэри
иһэ сылдьыахтаахтар, үүт,
суорат, балык, эт аһылык
т у һ а л а а х т а р ы н
өйдүөхтээхпит.    

дмитрий МАКАров,
оройуоннар 

икки ардыларынааҕы
травматология уонна 

ортопедия 
отделениетын 
сэбиэдиссэйэ.

хАлТАрААнТАн
сэрэнИҥ

Микроспория диэн
тирии сыстыганнаах
ыарыыта, атыннык
«стригущий лишай» диэн
ааттыыллар. 

Ыарыыны ыттар,
кутуйахтар, ордук куоскалар
тарҕаталлара биллэр.
Микроспория сыстыбыт
буоллаҕына киһи тириитигэр
кытарымтыйан көстөр төгүрүк
бээтинэлэр тахсаллар,
хаҕылыйаллар  уонна бэйэ-
бэйэлэриттэн сыстыһан,
улаатан эбэтэр элбээн
бараллар. Баттахха
сыстыбыт буоллаҕына,
баттах тостон куйахаҕа
маҥан хахтаах тараҕайдар
үөскүүллэр. Биирдии баттах
төрдө ириҥэриэн сөп. 

Бу сыстыганнаах ыарыы
сөптөөх эмтэниитэ суох аас-
пат, хроническайга кубулуйар.
Оччоҕо киһи тыҥырахтара
эмиэ ыалдьаллар. Эмтэнэр
кэм уһун. Балтараа эбэтэр
икки ый, сыл аҥаарыгар
тиийэ (баттахха киирбит
буоллаҕына). Ити кэм устата
оҕолор оскуолаҕа, оҕо саа-
дыгар барбаттар. 

Ыарыыттан сэрэтэргэ тус
гигийиэнэ кытаанахтык
тутуһуллуохтаах. Оҕолор
көрүүтэ суох, бэйдиэ сылдьар
ыты, куосканы кытта
уулуссаҕа, ханна түбэһиэх
оонньууллара бобуллар.
Бэйэҕэ иитэ ылар буоллахха,
ханнык баҕарар дьиэ кыылын
ветеринарнай үлэһиттэргэ
хайаан да көрдөрүллүөхтээх.
Бэйэ ытын, куоскатын
уулуссаҕа ыыттахха эмиэ

ыарыыны булан аҕалыан
сөбүн өйдүөхтээхпит. Тириигэ
хаҕылыйар бээтинэлэр
үөскээтэхтэринэ эбэтэр
баттах түһэр буоллаҕына
түргэнник бырааска
к ө р д ө р ү л л ү ө х т э э х .
Ыалдьыбыт ыты, куосканы
уулуссаҕа ыытан кэбиһэр
букатын сатаммат, көҥүл бар-
дахтарына дьону ыарытынна-
рар кутталлаахтар. 

Мэлдьи ыраастык тутта-
хапта сылдьыахтаахпыт.
Илиини мыылалаах сылаас
уунан суунуохтаахпыт, дьиэ-
тэ-уота суох ыты, куосканы
тыытыа суохтаахпыт. Маннык
көрдөбүллэри халбаҥа суох
толоруу доруобуйаҕа
туһалааҕын умнумуоҕуҥ.

Мария ПЕТровА,
дерматолог быраас.

МИКросПорИЯ ‒ 
ТИрИИ  сысТыгАннААх

ыАрыыТА

Арыгылааһын киһи
ханнык уорганнарын
сүһүрдэрий?

Сиэри таһынан арыгыны
иһии былыр-былыргыттан
утарыллар, бопсуллар олох
сокуона. Арыгыны иһии
бастаан өй-санаа  өртүнэн,
онтон киһи этэ-хаана арыгыт-
тан тутулуктанар буолуута
туох да үчүгэйгэ аҕалбат.

И т и р и и :   э й ф о р и я ҕ а
к и и р и и ,   н а р к о т и ч е с к а й
утуйуу,  кома, эмискэ өлүү
(внезапная смерть).

Уһун кэмҥэ, хас да күнү
быһа арыгылааһын (запой)
туохха тиэрдэрий?

‒ Мэйии хас да чааһа
сүһүрэр. 

‒ Киһи тас көрүҥэ, тутта-
хапта сылдьыыта (постепен-
ная деградация) уларыйар. 

Ханнык уорганнар улахан
сүһүрүүнү ылалларый?
Бастатан туран, улахан
охсууну быар ылар. Быар
киһи организмын саамай
сүрүн биохимическай
лабораторията буолар. Быар
үлэтин токсическай гепатикка
тиэрдэр.

Цирроз. Быар эттиктэрэ
өлөн, сыыйа быар бэйэтин
бэйэтэ буһаран, атын

эттиктэринэн солбуллан
барар.

Сүрэххэ эмиэ улахан ула-
рыйыылар тахсаллар. 

Аритмия (сүрэх түҥ-таҥ
тэбиитэ). Биир тэҥник
тэппэккэ, сүрэх былчыҥнара
араастаан тэбэн барыылара,
ордук түргэнник кэбирэтэр,
ыарытыннарар.

Тымырдар. Атеросклероз
‒ тымырдар арыгы иһэртэн
кэхтэн, стенкалара
чарааһаан ыалдьаллар. Хаан
баттааһына үрдүүр. 

Эр киһи ууһатар
былчархайдара сүһүрэллэр.
Ууһатар эттиктэр
(сперматозоид) оҥоһуллан
тахсыылара 70 бырыһыаҥҥа
диэри намтыыр. Эр киһи тас
көрүҥэ уларыйар
(феминизация),  дьахтар-
дыҥы көрүҥнэнэр.

Дьахтар арыгы иһэриттэн
ыйданыыта кэһиллэр.
Климакс 10‒15 сылынан эрдэ
саҕаланар. Сатаан оҕо
үөскээбэт буолар. Гормон
үлэтэ кэһиллэн, дьахтар тас
көрүҥэ эр киһилии буолар
(вирилизация).

Арыгыны иһии хат дьах-
тарга сабыдыала олус ула-
хан. «Алкогольный синдром
плода» диэн тиэрмин баар
буолар. Ол аата дьахтар хат
сылдьан арыгыны иһиитэ оҕо
организмыгар араас
кэһиллиини таһааран,
«чиччик» оҕо төрүүрүгэр
тиэрдиэн сөп.

Арыгыны иһии ыарыыта
киһиэхэ ааспат-арахпат гына
олохсуйбут буоллаҕына,
быыһанар суол суоҕун
кэриэтэ. Өскөтүн киһи бэйэтэ
өйдөөн, бэйэ бодотун
тардынан арыгыттан
аккаастаннаҕына, чөл олоххо
төннүөн сөп. Ону өйдөөн,
кэлэр кэскилгитин харыстааҥ,
чөл олохтоох, доруобай
буолуҥ.

Матрена борИсовА,
улуустааҕы киин балыыһа

нарколог бырааһа.

АрыгылААһын  
олоҕу,  доруобуйАны

сүһүрдэр
Травматолог-быраастар

СӨ Суруйааччыларын сойуу-
һун чилиэнэ Степан Марков
сэһэннэрэ, кэпсээннэрэ олох
түгэннэрин, уустуктарын
кэпсииллэринэн, чаҕылхай
уобарастарынан ааҕааччыны
өрүү биһирэтэллэр, устуоруйа
бэлиэ түгэннэрин кытта таба
дьүөрэлэһэн араас кэм
уратытын дьоруойдар
олохторун, дьылҕаларын нөҥүө
көрдөрөллөр. 

«Даайыһым, эрэлим» сэһэҥҥэ
тохтуохпун, ааҕааччы быһыытынан
тус санаабын үллэстиэхпин
баҕарабын. Сэһэн ааҕааччы
болҕомтотун тута тардар, биир
тыынынан ааҕыллар ис хоһоонноох,
ааҕааччыны соһутар, долгутар
түгэннэрдээх. Суруйааччы биир
сэһэҥҥэ кэмиттэн тутулуга суох үгүс
тоҕоостоох тиэмэлэри таба
дьүөрэлиир – үөрэх суолтата,
тулаайах оҕо дьылҕата, иитэр дьиэ
боппуруоһа, дьон сыһыаннаһыыта,
төрөөбүт дойдуга таптал. 

Сэһэҥҥэ букатын кыра сааһыгар
тулаайах хаалбыт Даайыс кыыс
олоҕор көрсөр моһоллорун, уустук
дьылҕатын туһунан кэпсэнэр. Кини
төһө да кырачаан буоллар, күүстээх
санаалаах, тулууру,  дьулууру
туоһулуур уобарас буолар.
Кыысчаан аһыныгас сүрэхтээх,
сахалыы сайаҕас, сэмэй майгылаах.
Кинини үөрэҕэ суох, ол эрээри
муударай, үтүө санаалаах ийэтэ
Аана кыра сааһыттан үөрэҕи
сыаналыырга, хайаатар да үөрэхтээх
киһи буола улаатарга үөрэтэр.
Хантан да көмүскэлэ, халыҥ аймаҕа
суох соҕотох ийэ туох көстөрүнэн
хара үлэҕэ үлэлээн оҕотун иитэргэ,
атаҕар туруорарга харса суох
дьулуһар. Онуоха Даайыс оҕолор
кинини атаҕастыылларын, хара
үлэһит оҕото диэн сэнииллэри
ийэтигэр хаһан да үҥсүбэт. Бу курдук
кэминэн олоруохтарын, Дьылҕа Хаан
ыар ыйааҕынан Аана эмискэ олохтон
туоруур. Онон кыысчаан саамай
чугас киһитин биир түгэҥҥэ эмискэ
сүтэрэн, эрдиитэ суох тыы кэриэтэ
соҕотох эйэҥэлии хаалаахтыыр. 

Сэһэн дьоруойдара бука бары
баар кыһалҕалаах  уобарастар.
Кинилэр сэһэн устата аанньал
кэриэтэ Даайыһы араҥаччы-
лыыллар, олоххо суолун буларыгар
көмөлөһөллөр.

Даайыстааҕы кытта дьукаахтыы
олорор Өкүлүүн эмээхсини сэһэн
эйэҕэс «эбэтин» быһыытынан
сыаналыахха сөп. Кини Даайыһы
төрөппүт сиэнин кэриэтэ таптыыр,
амарахтык сыһыаннаһар. Тулаайах
хаалбыт кыыһы иитэ ылыаҕын,

доруобуйатын туругунан уонна сааһа
ырааппытынан кыаллыбат. Даайыс
эбэтин кэриэтэ чугастык саныыр
киһитин мэлдьитин ахтар-саныыр,
киниэхэ сурук суруйан ыытар.
Өкүлүүн эмээхсин уобараһа Даайыс
төрөөбүт дойдутугар тапталын
символа буолар. 

Суруйааччы сэһэҥҥэ тулаайах
оҕолору иитэр дьиэ уонна оҕото суох
ыал тулаайах оҕону иитэ
ылыыларын туһунан уопсастыбаҕа
хаһан баҕарар баар тыын
боппуруоһу таарыйар. Кырдьыга да,
ханна да барара-кэлэрэ суох, аһаҕас
халлаан анныгар хаалбыт төһөлөөх
элбэх тулаайах оҕо иитэр дьиэ
амарах үлэһиттэрин көмөтүнэн
олоххо суолларын булбуттарын киһи
ааҕан сиппэтэ буолуо. Сэһэҥҥэ
иитэр дьиэ үлэһиттэрэ Александра
Иннокентьевна уонна Ирина
Николаевна тулаайах оҕолорго иккис
ийэ кэриэтэ буолаллар. Даайыска
олус эйэҕэстик сыһыаннаһаллар.
Кинилэр киһиэхэ эйэҕэс сыһыаны,
аһыныгас майгыны туоһулуур уоба-
растар диэтэхпитинэ сыыспаппыт
буолуо. Суруйааччы иитэр дьиэни,
Даайыс тула туораахтана мустар
тулаайах оҕолору киһи оҥорон көрөр
гына итэҕэтиилээхтик ойуулуур.
Ааҕааччы бу түгэннэри харах уута
суох аахпат, тулаайах барахсаттары
олус аһынаҕын.

Даайыс олоҕун биир дьоллоох
түгэнинэн кинини оҕото суох Борис
Гаврильевич уонна Мария Николаев-
на диэн кэргэнниилэр иитэ
ылыылара буолар. Бу бэлиэ түгэҥҥэ
суруйааччы оҕону иитэ ылар ыал
хардары сыһыаннаһыыларын
чараас уйулҕатын олус  дьэҥкэтик
көрдөрөр. Даайыһы иитэ ылбыт ыал
үтүө санаалаах, кинини ис
сүрэхтэриттэн таптыыллар. Кыыс
кинилэргэ истиҥ сыһыанын олус
харыстыыллар уонна хомоппот
курдук сэрэхтээхтик
сыһыаннаһаллар. Суруйааччы саха-
ларга былыр былыргыттан баар
сатаан оҕоломмот ыал оҕо ииттэ
ылан оҕо айыыһытын тардар
үгэстэрин көрдөрбүт. Борис уонна
Мария Даайыһы иитэ ылан баран,
аҕыйах сылынан кыыстаах уол
оҕолоноллор. Даайыс этэҥҥэ
улаатан устудьуон буолар. Ааҕааччы
Даайыс уонна кини саҥа дьиэ
кэргэнин туһугар олус үөрэр. Ол
эрээри, Дьылҕа Хаан кыыска ыар
тургутук ыытар. Икки кыра оҕолорун
көрө-истэ олорор Бористаах Мария
эмискэ суорума суолланаллар.
Даайыс иккис төгүлүн төгүрүк тулаа-
йах хаалар. Бу сырыыга икки кыра
оҕолоох...

Сэһэн нөҥүө суруйааччы киһи
эппит тылыгар туруутун, таптыыр
дьонуҥ кэриэстэрин толоруу суолта-
тын арыйар. Даайыс икки ийэлэрин
ытык кэриэстэрин толорор туһугар
олох бары ыарахаттарын эрдээхтик
туоруур. Төрөппүт ийэтин
кэриэһинэн үрдүк үөрэхтэнэн дьоһун
киһи буола улаатар, ииппит ийэтин
тиһэх көрдөһүүтүнэн бырааттаах
балтын иитэн атахтарыгар
туруортуур. Маны сэргэ сирдээҕи
аналын көрсөн толору дьоллонор.

«Даайыһым, эрэлим» сэһэн та-
лааннаах суруйааччы Степан
Марков биир бастыҥ айымньытынан
буолар. Сэһэн олус дириҥ ис
хоһоонноох, ааҕааччыны
туруоруммут сыалы ситиһэргэ,
тулуурдаах, дьулуурдаах буоларга
үөрэтэр, аһыныгас санаа, киһиэхэ
киһилии амарах сыһыан олоххо
суолтатын арыйар.

изабелла романова,
«таммахтар» литературнай

холбоһук чилиэнэ.

амарах  сыһыан
олоххо  суолтатын

арыйар

ырытыы

Олохтоох ааптар Василий
Романович Сидоров үлэҕэ
үтүрүйтэрэн умна быһыытый-
быт эрдэтээҥи кыдьыга уһуктан,
утуйар уутун умнан, үлүскэнник
үлэлэһэн, суруйан-бичийэн дьонун-
сэргэтин үйэтиттэ. 

Ааптар “Солооһуҥҥа» диэн
хоһоонунан ахтыытыгар ааҕааччы
быһыытынан санаабын түмэн
тиэрдиим. Ахтыы 2001‒2002 сылларга
суруллубута, тэттик кинигэ буолан
2002 с. бэчээттэммитэ. Айымньы сүрүн
дьоруойдара Дьэбдьиэй ‒ Евдокия
Степановна Кириллина (Сергеева)
уонна Ыстапаан ‒ Степан Михайлович
Кириллин. Василий Романович кэргэ-
нин Антонина Степановна ийэлээх
аҕата этилэр. Күтүөт киһи хаһан да
харахтаан көрбөтөх ийэ кыннын,
үйэтин-сааһын тухары илдьэ олорбут
аҕа кыннын уйан дууһатынан ылынан
кинилэр сырдык ааттарын үйэтиттэ.
Айымньы 7 түһүмэхтээх: Саҥа
солооһун. Арахсыы. Алдьархай. Трак-
торист куурсугар. Трактористка Дьэб-
дьиэйэ. Ыстапаан. Бурдук. 

Дойдубут устуоруйатын
аймалҕаннаах кэрдиис кэмэ
дьоруойдар олохторун нөҥүө ааһар. 

Хоһоонунан ахтыы саҥа солооһуну
оҥорон бурдук ыһар бааһынаны
таһаарыы илии күүһүнэн сааһы быһа
сыралаһан ситиспиттэриттэн
саҕаланар. 

“Солообут сирдэрин
Солун саҥа киэбин
Болҕойон көрөннөр
Бэркиһээн үөрэллэр”. 
Холкуоска холбоһон кыайтарбат

үлэлэр кэбэҕэстик кыаллалларыттан
үөрэн:

“Күргүөмнээх үлэттэн
Күүрээннээх көҕүттэн
Кыаллыбат кыаллара
Кыайыынан сайдара”,  ‒ диэн

эрэнэн, итэҕэйэн түмүктүүр.
Күүстээх үлэ кэнниттэн холкуос-

таахтар барахсаттар, эдэрдэрэ бэрт
буолан, аһаан, сэниэ ылан бараннар
аны оонньоон-көрүлээн баралларын:

“Күлсэ-күлсэ күрсэн,
Киксэ-киксэ киирсэн
Хары харбастылар
Хапсаҕайдастылар,
Биил былдьаһыстылар,
Быыппастан бардылар”,  ‒ диэн

киһи көрөн турарын курдук ойуулуур.
Бэрт үчүгэйдик үөрэн-көтөн, күлсэн-

салсан оонньуу сылдьар дьоҥҥо хонуу
биригэдьиирэ Хонооһой кэлэн
амырыын сураҕы иһитиннэрэр:

“Уолуйбут харахтар 
Утары харсаллар.
Уу-чуумпу халыйда,
Уорастыйан барда”, ‒ диэн бэрт

кылгастык, дириҥ ис хоһоонноохтук
быһаарар. Тутатына уон бастыҥ үлэһит
дьон ыҥырыы сурук туталлар.
Биригэдьиир Хонооһой сэрии толоону-
гар баран эрэр дьонун сахалыы
алгыыр. Дьон-сэргэ айманыытын
оннооҕор айылҕа тулуйбакка өтөрүнэн
биллибэтэх аан холорук түспүтүн
ааптар “бурҕаллан, ытыллан, хабыл-
лан, барчалаан, ыскайдаан, тарыйан,
ныһыйан” диэн тылларынан
күүстээхтик кэпсиир. Аны ол барбыт
уон киһиттэн ким да төннүбэтэҕин эмиэ
айылҕа күүһүнэн кыайыы эрэ иннинэ
бар дьонноругар биллэн уонча үөр
туруйа ыардык курутуйа, кутурҕан
тойугун курустук туойан ааспыттарын
санатар.

Баһылай (Дьэбдьиэйбит бастакы
кэргэнэ) арахсаары туран эр санаатын
киллэрэн, хотун ойоҕун аймалҕанын
намыратаары:

“‒ Ытаама, көмүһүөм!
Ыт үөрэ сиир үһүө...
Сэгэриэм ытаама,
Санаабын аймаама.
Эрдийэн көрүөххэ,
Уоскуйа түһүөххэ”, ‒ диэн этиити-

гэр Дьэбдьиэй барахсан саха дьахта-
рын сиэринэн, алаадьытын
астаабытынан барар. Баһылай
кырачаан киһини күүтэр тапталлаах
Дьэбдьиэйин хаалларан букатыннаах-
тык аанын сабан тахсан эрэрин
билбиттии, биири эрэ көрдөһөр:

“‒ Быраһаай, Дьэбдьиэйиэм!
Ытаама, биэбэйиэм!”
Сэрии ыар сылларын, киһи

барахсан тулуйар да кыаҕыттан
тахсыах курдук түгэннэрин, кыайар,
кыайбат бука бары үлэҕэ турунуутун,
аччыктааһын амырыынын:

“Тыыннаах хаалар иһин
Туруулаһар күүһүн
Туохха тэҥниэхпиний?
Туох диэн этиэхпиний?” ‒ диэн

ааптар бэйэтин уйан дууһатынан
быһаарар.

Дьахтар барахсан харыстанара
кэлиэ дуо? Оҕолоноот даҕаны аһары
уһаабакка холкуос үлэтигэр
тахсаахтыыр. Дьэбдьиэй үлэлии
сылдьан сүрэҕэ таһырдьа тахсыах кур-
дук буолбутуттан дьаарханан:

“‒ Бу тугу биттэнэр
Буолламый? Үлүгэр!..” ‒ уһуутаан

ылаахтыыр. Оҕото суох буолбутун, өр-
өтөр буолбакка кэргэнэ сэрии толоону-
гар охтубутун истэн айманыытын,
тирээбит иэдээнин үлэнэн эрэ
уоскутуна, олоххо тардыһа сатаабытын
Василий Сидоров кыайа-хото тутан
ааҕааччыга тиэрдэр.

Майаҕа МТС-гар тэриллибит тырах-
тарыыстар куурустарыгар элбэх эдэр-
кээн кыргыттар, дьахталлар араас
нэһилиэктэртэн мустаннар үөрэнэн,
нарын-намчы бэйэлэригэр холооно
суох үлэҕэ турунан, барыта Кыайыы
иһин диэн сырдык ыра санааны
олохсутан үлэ үөһүгэр түһэллэр:

“Хы-ты-зы тыраахтар
Сир тиэрэр, хорутар
Тыраахтар олоҕор
Дьэбдьиэйэ олорор”.
Кыргыттар, дьахталлар барахсат-

тар хаадьылаһан «духибыт дэлэгэй-
кыраһыын-көрүүчэй, дыргыллан сыт да
сыт» диэнтэн саҕалаан Кыһыл
Аармыйа кыайан эрэриттэн үөрүүлэрэ
үксээн, эйэлээх олох кэлэрин
кэрэһэлээн, хаһан эрэ ыал буолан,
дьоллоох олоҕу олоруохпут диэн ыра-
лыыллар. Ааптар бу кэрдиис кэми
дьоруойдарын кытта тэбис-тэҥҥэ
үөрэн-көтөн кэпсиир.

Дьэбдьиэй били Баһылайа сэриигэ
барарыгар оҥорсон барбыт солооһуна
сэрии бүтэһик сылын күһүнүгэр өлгөм
үүнүүнэн көрсүбүтүттэн үөрэр, санаата
кэлэр. “Баара буоллар, төһө эрэ үөрэр
этэ”, ‒ диэн санаа кыыма элэс гынар. 

“Тыраахтар мотуорун
Дьэбдьиэйэ хомуйар,
Хаайкатын, буолтатын
Эрийэр-мускуйар”.
Дьэбдьиэй үлэтин баһылаан,

тырахтарыыс үлэтин бары эриирин-
мускуурун этинэн-хаанынан билбитэ
кэпсэнэр. Хантан билиэй, кини олоҕор
дурда-хахха буолар тырахтарыыс
Ыстапаан уол чугас баарын. Ыстапаан
көнө үлэһит уол, куруутун хачыгырайан
үлэлии сылдьар кыыһы сөбүлүү көрөн
түгэн тосхойдоҕуна көмөлөһө охсон,
үгүс саҥата-иҥэтэ суох кини аттыгар
баар буолар. Ааптар иэйиини ыһа-тоҕо
сэһэргээбэккэ бэрт килбиктик,
сэмэйдик тыл күүһүнэн ааҕааччытыгар
тиэрдэр. Ааптар дьоруойдарын
буолаҕа сиэтэн илдьэн бурдук
хомууругар көрсүһүннэрэр. 

“Сэлиэһинэй бурдук
Кыһыл көмүс курдук
Көһөҥө астарын ‒ 
Ыраас туорахтарын
Дьэбдьиэйэҕэ биэрдэ”,  ‒ диэн

ааптар айымньы сүрүн дьоруойун
Ыстапааны эр киһи сиэринэн олох
салҕанарын туоһутунан оҥорон:

“‒ Дьэбдьиэйээ, турумуох.
Дьэ эрэ сосуһуох! 
Суһаллык хомуйуох
Соргута сомсуһуох”, ‒ диэн дьо-

руойдарбыт аны наар иккиэн бииргэ
буолалларын бигэргэттэрэр.

Айымньы дьоруойдара олох эрии-
ригэр-мускууругар бэриммэккэ,
туруулаһан, тулуйан дьылҕа-хаан
утары ууммут утаҕын тутан эрэмньи-
лээхтик инники диэки хардыылыыллар. 

софья дмитриева,
рФ үөрэҕириитин 

Бочуоттаах үлэһитэ.

дьонун-сэргэтин
үйэтитэр айымньы

Муус устар 22 күнүгэр
1-кы Наахара нэһилиэгэр
улуустааҕы «Аҕа күрэҕэ –
2019» үрдүк таһымнаах-
тык ыытылынна. 

Тыҥааһыннаах киирсиигэ
Андрей Игнатьев уолунуун
Павликтыын (1-кы Наахара),
Дмитрий, Дьулусхан Тихонов-
тар (Майа), Айаал, Айтал
Карамзиннар (Догдоҥо),
Иван, Егор Федоровтар (1-кы
Наахара),  Владимир,
Альфред Васильевтар
(Дьаҥхаады) уонна  Иван,
Андрей Соловьевтар
(Бүтэйдээх) кыахтарын
холоннулар. 

Х а п с ы һ ы ы л а а х
түһүмэхтэргэ илин-кэлин
түһүстүлэр: бэйэлэрин
билиһиннэрдилэр, ыйытыы-
ларга хоруйдаатылар, ГТО
нуорматын туттардылар, мас
олоппоһу хомуйдулар,
куйуурдаатылар, булчут
биатлонун аастылар, маһы
суордулар, хайытан бэлэмнэ-
этилэр, ойбон аллардылар
уонна баҕанаҕа ытыннылар.

Өбүгэлэрбит оҕону иитэр
сүрүн ньымаларынан бэйэ
үтүө холобурунан иитии
буолар. Күрэхтэһиигэ аҕалар
уолаттарыгар үлэҕэ
уопуттарын,  сүбэлэрин-ама-
ларын бэйэлэрин
х о л о б у р д а р ы н а н
үөрэппиттэрэ көһүннэ. 

“Аҕа күрэҕин” түмүгүнэн
кыайыылаах үрдүк аатын 1-
кы Наахара нэһилиэгиттэн
Иван Федоров уолунуун
Егордуун сүктүлэр. Федо-
ровтар дьиэ кэргэн
ө р ө с п ү ү б ү л ү к э т э э ҕ и
куонкуруска улуус чиэһин

көмүскүүр кыахтаннылар.
Иккис миэстэҕэ Бөкөттөн
Айаал Карамзин уолунуун
Айталлыын уонна үһүс
миэстэни Майаттан Дмитрий
Тихонов уолунуун Дьулусхан-
ныын ылары ситистилэр. 

Бэйэни билиһиннэриигэ
Тихоновтар (Майа) бастакы,
Васильевтар (Төхтүр) иккис,
Соловьевтар (Бүтэйдээх)
үһүс, ГТО нуорматын тутта-
рыыга  Федоровтар, Тихонов-
тар бастакы, Васильевтар
(Төхтүр) иккис, Игнатьевтар
(Тиэлиги), олоппоһу хомуйуу-
га, куйуурга Федоровтар,
Игнатьевтар, Васильевтар,
булчут биатлонугар Карам-
зиннар (Бөкө), Васильевтар,
Игнатьевтар, маһы суорууга
Федоровтар, Васильевтар,
Карамзиннар, маһы хайы-
тыыга Тихоновтар, Карамзин-
нар, Игнатьевтар, ойбон
алларыытыгар Тихоновтар,
Карамзиннар, Федоровтар,
баҕанаҕа ыттыыга
Федоровтар, Карамзиннар
миэстэлэһэннэр, чаҕылхай-
дарын көрдөрдүлэр. 

Иван Егорович уонна Егор
Федоровтар ааспыт сылга 2-с
Наахараҕа ыытыллыбыт
өрөспүүбүлүкэтээҕи “Аҕа
күрэҕэр” иккис миэстэни
ылбыттарын итиэннэ
быйылгы күрэхтэһиигэ
Майаттан баһылык Дмитрий
Иванович кыттыбыта
кэрэхсэбиллээҕин бэлиэтиир
тоҕоостоох.

дьулустаан АргунОВ, 
улуустааҕы ыччат

бэлиитикэтигэр 
отдел салайааччыта. 

“АҕА Күрэҕэр”
фЕдОрОВТАр
КЫАйдЫлАр Соторутааҕыта Майа

алааһыгар суоппар идэлээх
Виктор Долгунов
кэриэһигэр «УАЗ 4х4»
өрөспүүбүлүкэтээҕи күөн-
көрсүһүү  бэһис төгүлүн
ыытылынна. Үбүлүөйдээх
тэрээһини Виктор Долгунов
доҕоро,  предприниматель,
улуус Сэбиэтин дьокутаата
Прокопий Андреев
салайааччылаах улуустааҕы
«Мэҥэ-трофи» тимир
көлөлөөхтөр кулууптара
уонна улуус дьаһалтата
көҕүлээн тэрийдилэр.

Күрэхтэһиигэ 60 экипаж
Мэҥэ Хаҥалас, Нам, Амма,
Таатта, Өлүөхүмэ, Чурапчы,
Уус Алдан, Ньурба, Хаҥалас
улуустарыттан, Дьокуускай
куораттан кытынна. Мэҥэ
Хаҥаластан «Түргэн»,
«Барт», «Планета», «Мэник»,
«Волк»,  «Сэгэлэй», «Сашок»,
«Догдоҥо» хамаандалар
туруорулуннулар. 

Түөрт түһүмэхтэн турар
ы һ ы ы л а а х - х а һ ы ы л а а х ,
хапсыһыылаах күрэхтэһии
түмүгүнэн Нам улууһуттан
«Фортуна» бастакы, Бөкөттөн
«Догдоҥо» иккис уонна
Майаттан «Түргэн» экипаж
үһүс миэстэни ылары
ситистилэр. Быйылгы
тэрээһин үрдүк таһымҥа
ыытыллан, улахан бириистэр

т у р у о р у л л у б у т т а р а
кэрэхсэннэ. 

‒  Үбүлүөйдээх күрэхтэ-
һиигэ судьуйаларбыт, доҕот-
торбут, успуонсардарбыт
бары бииргэ сомоҕолоһон
үлэлээтибит, ‒ диэн сүрүн
тэрийээччи, «Мэҥэ трофи»
түмсүү салайааччыта
Прокопий Прокопьевич
кэпсиир, ‒  ыалдьыттарбыт
хас биирдии түһүмэххэ илии
тутуурдаах, өттүк харалаах
бардылар. Кыайыылаахтарга
анаан икки уазик, «Охотник»
маҕаһыынтан 4 саа, «Колми»
фирматтан 4 көлүөһэ, атын
тэрилтэлэр  массыына
арыыларын бириис
быһыытынан туруораннар,
кыттааччылар биһирээтилэр.

Тимир көлөлөөх улуустааҕы
«Автоледи» кэрэ аҥаардара
дьиэтээҕи итии миин буһаран,
күрэхтэһээччилэр буор-босхо
тото-хана аһаан, сүргэлэрэ
көтөҕүлүннэ. Мин
сакааспынан Прокопий
Федоров саҥа ырыаны
сүрэхтээтэ.  Успуонсардарга
улуус, Майа, Догдоҥо,
Ходоро, Хара, Бэдьимэ
нэһилиэктэрин дьаһалталара,
«Аккорд», «Пластмастер»,
«Идея», Дьокуускайтан «Кол-
ми», «Motul» о.д.а. тэрилтэ-
лэр, предпринимателлэр
бириис туруортааннар,
бэртээхэй күрэхтэһиини
бэлэхтээтилэр. 

Виктория 
бЕлОлЮбсКАЯ.

ВиКТОр дОлгунОВ
ААТЫгАр бэһис Төгүлүн

мини-фуТбОлгА  Турнир

Кулун тутар 16‒17
күннэригэр улуустааҕы
успуорт оскуолата (сал.
П.А.Илларионов) уонна
улууска футбол федера-
цията (дириэктэр К.А.За-
харов) тэрийиилэринэн
Майаҕа мини-футболга
2005‒2006 сс. төрөөбүт
у о л а т т а р г а
өрөспүүбүлүкэтээҕи тур-
нир буолан ааста.  

Бастакы миэстэ Томпо
оройуонун «Хаандыга» ха-
маандата (тириэньэр Р.В.Сте-
панов), иккис «Лоомтука»
(А.С.Петров), үһүс «Павлов-
скай» (Н.Я.Балаганчиков)
буоллулар. 

Марк Тарабукин
(Хаандыга) 12 гуоллаах
«Бастыҥ бомбардир», Нико-
лай Винокуров (Лоомтука)
«Бастыҥ оонньооччу»,

Родион Петров (Павловскай)
«Бастыҥ быратаар», Альберт
Федосеев (Бороҕон) «Бастыҥ
көмүскээччи»  уонна Алексей
Захаров (Майа) «Бастыҥ
саба түһээччи» ааттары
сүктүлэр.  

Андрей слЕПЦОВ,
күрэхтэһии кылаабынай
судьуйата, мини-футбол

тириэньэрэ.  

КуйуургА КуОТАлАсТЫлАр
Кулун тутар 21 күнүгэр

Догдоҥо киэн туттар
Эбэтигэр куйуурга күрэх-
тэһии ыытылынна. 

Бу күн аҕалар түмсүү-
лэрин салайааччыта Иван
Пивоваров, нэһилиэккэ булт
уопсастыбатын салайааччы
Виктор Черемхин тэрийии-
лэринэн биирдиилээн
куйуурдааһыҥҥа, ойбон
тэһиитигэр куоталастылар.
Спартак Титов аал уоту оттон,
арыылаах алаадьынан айах
тутан арыйда.

Түөрт көлүөнэ эр бэртэри-
гэр ойбон алларыытыгар

ыччаттарга Артур Карамзин,
Руслан Лукин, Эрэл
Никифоров, 25‒45 саастаах-
тарга Айаал Карамзин, Ян
Избеков, 45‒60 саастаахтарга
Прокопий Ильин, Степан
Тумусов, 60 саастарыттан
үөһээ Виктор Черемхин, Ана-
толий Скрыбыкин кыайыыны
ситистилэр. Ойбону алла-
рыыга Айаал Карамзин абсо-
лютнай кыайыылааҕынан
ааттанан сүрүн бирииһи ‒ үс
хаа ботуруону ылла. 

Степан Тумусов "Улахан
балык", Николай Морозов,
Артур Карамзин, Степан

Тумусов "Элбэх балык",
Анатолий Скрыбыкин "Аҕам
саастаах балыксыт", Руслан
Лукин "Эдэр балыксыт" анал
ааттарынан бэлиэтэннилэр. 

Эдэрдиин, аҕам саастаах-
тыын эр дьон түмсэн дуоһуйа
кэпсэттилэр, куйуурга, ойбону
алларыыга санааларын
атастастылар.  Бириистэри
олохтоох дьаһалта,
улуустааҕы булт уопсас-
тыбата, айылҕа харыста-
былын кэмитиэтэ, аҕалар
түмсүүлэрэ туруордулар. 

Тамара ЗЫКОВА.
Бөкө.



2003 сыл ыам ыйын 22 күнүнээҕи 54-с нүөмэрдээх
Федеральнай сокуоҥҥа олоҕуран, бары тэрилтэлэр,
биирдиилээн предпринимателлэр табаары
атыылыылларыгар, араас өҥөлөрү оҥороллоругар
уу харчынан эбэтэр электроннай каартанан
төлөһүүгэ хонтуруоллуур каасса тиэхиньикэтин
тутталлара ирдэниллэр.

Кэнники кэмҥэ саҥа уларыйыылар киллэриллэннэр
2016 сыл от ыйын 3 күнүнээҕи 290-ФЗ Федеральнай
сокуонунан «О внесении изменений в Федеральный
закон "О применении контрольно-кассовой техники при
осуществлении наличных денежных расчетов и (или) рас-
четов с использованием платежных карт" и отдельные
законодательные акты Российской Федерации"
хонтуруолуур каасса тиэхиньикэтин туһанааччы дааннай-
дарын тутатына «в режиме реального времени» ФНС
России ыытыахтаах.

Бу саҥа уларыйыыга киирии үс түһүмэҕинэн
ыытыллар. Бастакы түһүмэх 2017 сыл от ыйын 1 күнүттэн
ЕНВД, патент төлөөччүлэртэн, нэһилиэнньэҕэ өҥө
оҥорооччулартан, төлөбүр электроннай
сириэстибэлэриттэн, атыыга-эргиэҥҥэ аптамааттары тут-
тааччылартан ураты бары тэрилтэлэргэ, предпринима-
теллэргэ киллэриллибитэ.

Иккис түһүмэх 2018 сыл от ыйын 1 күнүттэн наемҥа
үлэһиттээх ЕНВД-га, патеҥҥа сылдьар биирдиилээн
атыынан, уопсастыбаннай аһатар сирдэри тутан
үлэлэтээччилэр, төлөбүр электроннай сириэстибэлэрин,
атыыга-эргиэҥҥэ аптамааттары туһанааччылар
киллэриллибиттэрэ.

Үһүс түһүмэх быйыл от ыйын 1 күнүттэн саҕаланар.
Бары тэрилтэлэр, предпринимателлэр, ол иһигэр биир-
диилээн атыыттан уонна уопсастыбаннай аһатар сирдэри
тутан үлэлэтээччилэртэн ураты ЕНВД-га, патеҥҥа
сылдьааччылар, нэһилиэнньэҕэ өҥө оҥорооччулар,
физическэй сирэйдэри кытта уу харчынан төлөбүрү
оҥорооччулар, наемҥа үлэһитэ суох ЕНВД-га, патеҥҥа
сылдьар биирдиилээн атыынан, уопсастыбаннай аһатар
сирдэри тутан үлэлэтээччи предпринимателлэр, ону тэҥэ
наемҥа үлэһитэ суох атыыга атыы-эргиэн аптамааттарын
туһанааччы предпринимателлэр.

2018 сыл от ыйын 3 күнүнээҕи 192-с нүөмэрдээх
федеральнай сокуоҥҥа олоҕуран, 2019 сыл от ыйын 1
күнүттэн бары тэрилтэлэр, предпринимателлэр  ЕНВД
уонна ПСН сылдьааччы  атыы-эргиэн уонна
уопсастыбаннай аһылык эйгэтигэр үлэлээччилэр, ону
тэҥинэн бары араас эрэсиимҥэ сылдьааччы
нэһилиэнньэҕэ өҥө оҥорооччу предпринимателлэр,
тэрилтэлэр хайаан да электроннай чиэктэр куопуйаларын
онлайн нолуок сулууспатыгар ыытыахтаахтар.

Онлайн-каасса диэн саҥа ирдэбиллэргэ эппиэттиир
каасса  аппараата буолар: qr-код уонна чиэккэ ссылка
бэчээттиир; электроннай чиэктэр куопуйаларын ОФД-га
(Оператор фискальных данных) уонна атыылаһааччыга
ыытар; куорпуһугар фискальнай чиэк мунньардаах,
көҥүллээх ОФД-ны кытта тэҥҥэ үлэлиир. 

Атыылаһааччыга хонтуруоллуур каасса
тиэхиньикэтин туһаныы саҥа бэрээдэгин өрүттэрэ: 

каасса чиэгин электроннай ньыманан ылыан,
кумааҕы чиэгин сүтэрэн кэбистэҕинэ электроннай чиэгин
ыйыан, потребитель быраабын көмүскүүргэ усулуобуйа
тэриллэр, атыылаһааччы мэлдьи атыыһыт хайдах
отчуоттаабытын хонтуруоллуон сөп.

Каасса тиэхиньикэтин туһанааччыларга  хонтуруолу
уонна кумааҕы үлэтин аччатыы, каассаҕа үлэлиир үлэһит
сурунаалы уонна атын да докумуоннары толорбот
буолуута, ис хонтуруолга нолуок киириитин учуотун
күүһүрүүтэ ситиһиллэр.

Каасса ханнык аппараатын талыахха сөбүй? 36 ый ‒
УСН, ЕСХН, ЕНВД, ПСН. 13‒15 ый ‒ акцизтаах
табаардары атыылааһыҥҥа, анал эрэсиими уонна
систиэмэ эрэсимиин тэҥҥэ туһанааччыларга,
болдьохтоох уонна быстах үлэлэргэ,  хонтуруоллуур каас-
са тиэхиньикэтин автономнай эрэсиимҥэ туһанар
буоллахха.

Арассыыйа федеральнай нолуогун сулууспатын
nalog.ru саайтыгар «Контрольно-кассовая техника» диэн
салаатыгар каасса саҥа тиэхиньикэлэрин көрүҥнэрин
буклеттара уонна  реестрдэрэ баар. Тиэхиньикэни

атыылаһыах иннинэ талбыт аппарааккытын  саҥа ирдэ-
биллэргэ эппиэттиирин бу реестргэ киирэн көрөн
бэрэбиэркэлиэххитин сөп. 

Каасса аппарааттарын саҥа көрүҥнэрэ хайаан да
чиэк мунньардаах буолаллар. Атыыласпыт каасса тиэ-
хиньикэтин учуокка туруоруохтааххыт. Бастакытынан,
юридическай сирэй уонна чааһынай предприниматель
тус кэбиниэтин нөҥүө. Регистрациялыырга реестргэ киир-
бит хонтуруоллуур каасса тиэхиньикэтин уонна ОФДны
кытта дуогабар баар буолуохтаах. Тиэхиньикэ
регистрациятын туһунан ханнык баҕар нолуок иниспиэк-
сийэтигэр  бэриллэр. Тус кэбиниэт нөҥүө регистрация-
лыырга «зарегистрировать ККТ» диэн пууну талыллар,
онтон электроннай сайабылыанньа толоруллар уонна
КЭП (квалифицированная электронная подпись)
бигэргэтиллэр. Барыта сөпкө туолбут буоллаҕына,
тиэхиньикэҕэ регистрация нүөмэрэ иҥэриллэр. Онтон
тиэхиньикэни оҥорбут тэрилтэ ыйынньыгынан
регистрационнай нүөмэри ККТ киллэриллэр уонна «отчет
о регистрации» бэчээттэниллэр.  Бу отчуоту
регистрационнай нүөмэри ылбыккытын кэннэ сарсыҥҥы
күнүн ааспакка эрэ нолуок уорганыгар тус кэбиниэт
эбэтэр ОФД нөҥүө ыытыахха наада. Барыта сөп
буоллаҕына, регистрация учуотун электроннай
карточката бэриллэр. 

Иккиһинэн, территориальнай нолуок уорганыгар
ханнык баҕарар нолуок иниспиэксийэтигэр
регистрацияҕа сайабылыанньа бэриллэр. Урукку өртүгэр
бэйэҥ эрэ олорор сиргинэн нолуок иниспиэксийэтигэр
бэриллэр этэ.

ЕНВД уонна Патент систиэмэтин туһанар чааһынай
предпринимателлэр каасса тиэхиньикэтин атыыласпыт
суумаларын сороҕун көҕүрэттэриэхтэрин сөп. Биир каас-
са аппараатыгар 18000 солкуобайтан тахсыбат суумаҕа.

Онлайн-каасса үчүгэй өрүтүнэн предпринимателлэр
бэйэлэрин биисинэстэрин көмпүүтэр, төлөпүөн нөҥүө
хонтуруоллуохтарын сөп. Ханнык баҕар бириэмэҕэ кии-
рии харчыларын, атыыларын кээмэйин, орто чиэктэрин,
төннөр суумаларын бэрэбиэркэлиир кыахтаналлар.   

Сокуону кэһии  түгэнигэр көрүллэр ыстарааптар:
ыстараап кээмэйэ сокуону кэһии көрүҥүттэн уонна каасса
тиэхиньикэтэ суох оҥоһуллубут эпэрээссийэ сууматыттан
тутулуктаах. Тиэхиньикэ сокуон ирдэбиллэригэр
эппиэттээбэт буоллаҕына, дуоһунастаах сирэйдэргэ
сэрэтии эбэтэр 1500‒3000  солк. диэри ыстараап; юриди-
ческай сирэйдэргэ сэрэтии эбэтэр 5000‒10000  солк.
диэри ыстараап түһэр. Атыылааччы атыылаһааччыга
чиэгин ыыппатах буоллаҕына, дуоһунастаах сирэйдэргэ
сэрэтии эбэтэр 2000  солк. ыстараап, юридическай сирэй-
дэргэ сэрэтии эбэтэр 10000  солк. ыстараап олохтонор.

Маҕаһыын каасса тиэхиньикэтэ суох үлэлиир
буоллаҕына, дуоһунастаах сирэйдэргэ  ыстараап кээмэйэ
каасса тиэхиньикэтэ суох үлэлээбит сууматыттан 25‒50
бырыһыаҥҥа тиийэ, 10000 солкуобайтан кыра буолбат,
оттон юридическай сирэйдэргэ каасса тиэхиньикэтэ суох
үлэлээбит сууматыттан 75‒100 бырыһыан, 30000
солкуобайтан кыра буолбат. 

Эбии иһитиннэриини Арассыыйа федеральнай нолу-
ок сулууспатын nalog.ru саайтыгар «Контрольно-кассовая
техника» диэн салаатыгар, онно аналлаах пуорумҥа,
каталогка көрүөххүтүн сөп.

Нолуок сулууспата.

ВНИМАНИЕ!
Федеральная налоговая служба в период деклара-

ционной кампании проводит ДНИ ОТКРЫТЫХ ДВЕРЕЙ
ПО НАЛОГУ НА ДОХОДЫ ФИЗИЧЕСКИХ ЛИЦ по инфор-
мированию граждан о налоговом законодательстве и
порядке заполнения налоговых деклараций по налогу на
доходы физических лиц. 04 апреля 2019 года с 09.00 до
20.00; 05 апреля 2019 года с 09.00 до 20.00; 25 апреля
2019 года с 09.00 до 20.00; 26 апреля 2019 года с 09.00
до 20.00. Акция проводится в инспекциях ФНС России на
всей территории Российской Федерации. В Дни открытых
дверей сотрудники налоговых органов разъяснят сле-
дующие вопросы: о возможностях подключения к Интер-
нет-сервису «Личный кабинет налогоплательщика для
физических лиц»; о наличии (отсутствии) обязанности
декларирования полученного ими дохода и необходимо-
сти уплаты с него налога; о порядке исчисления и упла-
ты НДФЛ; о порядке заполнения налоговой декларации
по НДФЛ; о наличии (отсутствии) задолженности по
НДФЛ; как воспользоваться компьютерной программой
по заполнению налоговой декларации с помощью ПО
«Декларация» в электронном виде; о получении налого-
вых вычетов и другим вопросам, возникающим у налого-
плательщиков. А также извещаем, что в период  прохож-
дения декларационной кампании, налоговая инспекция с
01.04.2019 по 30.04.2019 года переходит на особый
режим работы по приему налоговой отчетности у физи-
ческих лиц (в том числе предпринимателей, адвокатов,
нотариусов): ежедневно в рабочие дни с 09: 00 до 20:00
часов; в субботу с 10:00 до 15:00 часов.

иЗВЕЩЕниЕ
В соответствии с пп. 1 и 2 статьи 14 Закона РС (Я) «О

муниципальной службе в Республике Саха (Якутия)» и
Положения о проведении конкурса на замещение вакант-
ной должности муниципальной службы в администра-
ции МО «Батаринский наслег» администрация муници-
пального образования «Батаринский наслег» объявляет
конкурс на замещение должности муниципальной служ-
бы: на должность ведущего специалиста администрации.

Квалифицированные требования:
- среднее профессиональное образование;
- с пропиской в наслеге.
Гражданин изъявивший желание участвовать в конкурсе,

предоставляет в администрацию МО «Батаринский наслег»
следующие документы:

1. Заявление о допуске к конкурсу.
2. Собственноручно заполненную и подписанную анкету

установленной формы с фотографией 3х4.
3. Копию паспорта.
4. Копию трудовой книжки, подтверждающую трудовую

деятельность (заверенную).

5. Копию страхового свидетельства обязательного пен-
сионного страхования.

6. Копию свидетельства о поставке физического лица на
учет в налоговом органе по месту жительства на территории
РФ.

7. Копию документов воинского учета для военнообязан-
ных и лиц, подлежащих призыву на военную службу.

8. Копию документов о профессиональном образовании,
а также по желанию гражданина – о дополнительном про-
фессиональном образовании.

9. Справку о доходах, об имуществе и обязательствах
имущественного характера.

10. Заключение медицинского учреждения об отсутствии
(наличии) заболевания, препятствующего поступлению на
государственную гражданскую службу и муниципальную
службу (ф. № 001-ГС/у).

11. Справку с налогового органа с единого государствен-
ного регистра индивидуальных предпринимателей и юриди-
ческих лиц.

12. Справку с МВД об отсутствии судимости.
Прием документов по адресу: Мегино-Кангаласский

улус, с.Сымах, ул. Г.Колесова,14.
Срок предоставления документов с 28 марта 2019 г. по

16 апреля 2019 г. Несвоевременное предоставление доку-
ментов, представление их в неполном объеме без уважи-
тельной причины или с нарушением правил оформления
являются основанием для отказа гражданину в их приеме.

Конкурс проводится 17 апреля 2019 г. с 10.00 ч. в адми-
нистрации МО «Батаринский наслег». 

По всем вопросам обращаться в администрацию
наслега по адресу: с. Сымах, ул.Г.Колесова,14, тел.:
8(41143)26-6-1.

Все необходимые бланки можно скачать на сайте:
http://sakha.gov.ru/node/6089.

Глава наслега И.Н. МАТВЕЕВ.

нолуок  сулууспата  иҺитиннэрэр

КААССА тиэхиньиКэтин САҥАРдЫЫ
үһүС түһүмэҔэ САҔАлАннА

эҔэрдэ

Ытыктабыллаах улууспут култуураҕа эйгэтин 
бары үлэһиттэрэ, бэтэрээннэрэ!

«Мэҥэ Хаҥалас улууһа» муниципальнай оройуон дьаһалтата, улуус
дьокутааттарын Сэбиэтэ эһигини Арассыыйа үрдүнэн бэлиэтэнэр идэлээх
бырааһынньыккытынан итиитик-истиҥник эҕэрдэлииллэр!

Култуура үлэһиттэрэ нэһилиэктэрбитигэр олоҕу хамсатар төһүү күүс
буолаҕыт. Араас эйгэ дьонун түмэн, сөбүлүүр дьарыктарынан биир санааҕа
түмэн нэһилиэк, улуус, өрөспүүбүлүкэ култуурунай-духуобунай сайдыытын
түстэһэҕит. Эһиги улахан көмөҕүтүнэн ыччаттарбыт төрүт култуурабы-
тын, устуоруйабытын ытыктыыр, харыстыыр, киэн туттар. Норуот уус-
уран оҥоһуктарынан дьарыктанар айар дьоҕурдаах уонна духуобунаһы өрө
тутааччы дьон инники күөҥҥэ сылдьыахтааххыт. 

Улууспут чэчирии сайдарыгар туһуламмыт айымньылаах үлэҕитин
үрдүктүк сыаналаан туран, барҕа махталбытын тиэрдэбит. Барыгытыгар
чэгиэн-чэбдик доруобуйаны, үлэҕитигэр өссө үрдүк ситиһиилэри,
олоххутугар бары үчүгэйи, кэрэни, дьолу-соргуну баҕарабыт! 

Николай СТАРОСТИН, улуус баһылыга.
Павел САЗОНОВ, оройуон  Сэбиэтин бэрэссэдээтэлэ.  

АРАССЫЫЙАҔА  КултууРААРАССЫЫЙАҔА  КултууРА
үлэһитин  Күнүнэн!үлэһитин  Күнүнэн! Күндүтүк саныыр кэргэммин, ийэбитин, эбэбитин, хос

эбэбитин, педагогическай үлэ бэтэрээнин, РСФСР
үөрэҕириитин туйгунун, Учууталлар учууталларын, улуус
уонна Табаҕа нэһилиэгин Бочуоттаах гражданинын

ЛЕВИНА Валентина Ивановнаны
80 сааһын туолбутунан ис сүрэхпититтэн итиитик-
истиҥник эҕэрдэлиибит!

Учуутал идэтин ылыаххыттан алын сүһүөх кылаас
оҕолорун ааҕарга, суруйарга үөрэтэн, төрөөбүт тыл
сүмэтин үгүс оҕоҕо иҥэрэн, улаатан үтүө дьон буолалла-
рыгар билиигин биэрэн, олоххун анаан үлэлээбиккинэн киэн

туттабыт. Уопсастыбаннай үлэ эйгэтигэр
бэриниилээхтик үлэлээбитиҥ: зона үлэтин салайыыга, бэтэрээннэр сэбиэт-
тэрин бэрэссэдээтэлинэн, олохтоох араас дьаһаллары иилээн-саҕалаан
ыытыыга. Нэһилиэк олоҕо-дьаһаҕа тупсарыгар үлэлээбит кэмҥин дьон-
сэргэ махталынан ахтар.

Ытык-мааны киһибитигэр кытаанах доруобуйаны, дьонуҥ-сэргэҥ
билиниитин ылан, махталын тутан күүскэр күүс эбинэн өссө да уһуннук
олороргор баҕарабыт. Биһиги дьиэ кэргэн холобур оҥостор киһибитигэр
оҕолоргун иитэн, сиэннэргин көрсөн, үөрэттэрэн үлэһит буоларбытыгар,
олохпут суолун буларбытыгар, аймах-билэ дьоҥҥор күүс-көмө, сүбэ-ама
буолар бары үтүөҕэр сүһүөхтээх бэйэбит сүгүрүйэн истиҥник махтанабыт.

Кэргэниҥ Антон Андреевич, оҕолоруҥ, 
сиэннэриҥ, хос сиэннэриҥ Ивановтар, Зыковтар, Дмитриевтэр.



Индэксэ: 54885 Кээмэйэ: 3 б.л.
Ахсаана: 2300 Сакааһын № рэ: 12

Хаһыат бэчээккэ бэриллэр бириэмэтэ: 15.00 ч.
Бэчээккэ бэрилиннэ: 15.00 ч.

Күндүтүк саныыр, таптыыр
кэргэним, аҕабыт, эһэбит Майа
олохтооҕо
ДУДКИН александр Семенович 
бу дьыл кулун тутар 25 күнүгэр
уһун, ыарахан ыарыыттан
олохтон туораабытын туһунан
аймахтарыгар, билэр дьонугар,
дириҥник курутуйан туран,
биллэрэбит.

Кэргэнэ, оҕолоро, күтүөтэ,
кийииттэрэ, сиэннэрэ.

Дьүөгэбитигэр Раиса
Александровна Бурнашеваҕа
таптыыр аҕата, кини дьиэ
кэргэнигэр Майа олохтооҕо
ДУДКИН александр Семенович 
уһун, ыарахан ыарыыттан
олохтон туораабытынан дириҥ
кутурҕаммытын тиэрдэбит.

Дьүөгэлэрэ 
Гелена Григорьева, 
Любовь Семенова, 

ольга обутова, 
марина Трифонова.

«Майа» эт-үүт кэмбинээтин
кэлэктиибэ Майа олохтооҕо
ДУДКИН александр Семенович 
уһун, ыарахан ыарыыттан Күн
сириттэн туораабытынан
үлэһиппитигэр эт аска сыах маа-
старыгар Мария Афанасьевна
Дудкинаҕа, дьиэ кэргэнигэр,
аймахтарыгар, чугас дьонугар
дириҥ кутурҕанын тиэрдэр.

Улуустааҕы доруобуйа
харыстабылын салалтата,
боропсойууһун кэмитиэтэ
Майатааҕы оҕо санаторийыгар
уһуннук иитээччинэн үтүө
суобастаахтык үлэлээбит үлэ
бэтэрээнэ

ФЕДорова 
Светлана олимпьевна

ыарахан ыарыыттан олохтон
туораабытынан оҕолоругар,
сиэннэригэр, чугас аймахтарыгар
дириҥ  кутурҕаннарын тиэрдэл-
лэр.

Күндү аҕабыт, эһэбит, 1-кы
Холгума нэһилиэгиттэн төрүттээх
Нерюнгри куорат олохтооҕо

ФЕДоров Егор Семенович 
бу дьыл кулун тутар 19 күнүгэр 91
сааһыгар Воронежскай уобалас
Лиски куоратыгар олохтон
туораабытын туһунан бары
аймахтарыгар, билэр дьонугар,
курутуйан туран, биллэрэбит.

Нерюнгри, Лиски, москва
куораттартан оҕолоро,

күтүөттэрэ, кийииттэрэ,
сиэннэрэ, хос сиэнэ.

Күндүтүк саныыр, ытыктыыр
күтүөппүт, Бырама нэһилиэгиттэн
төрүттээх

ФЕДоров Егор Семенович 
олохтон туораабытынан
оҕолоругар, күтүөттэригэр, кийи-
иттэригэр, сиэннэригэр, хос
сиэнигэр дириҥ кутурҕаммытын
тиэрдэбит.

майаттан, аллараа Бэстээхтэн,
Дьокуускайтан, Уус Нераттан,

Новосибирскайтан 
винокуровтар, Борисовтар, 

Тяпкиннар, Скрябиннэр.

Күндү ийэбит, эбэбит,
эдьиийбит, Дьаҥхаады
нэһилиэгин Бочуоттаах
гражданина, улуус, СӨ оскуола
иннинээҕи үөрэхтээһин
сайдыытыгар кылаатын иһин
бэлиэлээх норуот маастара

КИм 
мария Хановна 

бу дьыл кулун тутар 21 күнүгэр
уһун, ыарахан ыарыыттан
олохтон туораабытын туһунан
аймахтарыгар, билэр дьонугар,
курутуйан туран, биллэрэбит.

оҕолоро, сиэннэрэ, 
бииргэ төрөөбүттэрэ.

Педагогическай үлэ бэтэрээ-
нэ, “За вклад в развитие
дошкольного воспитания”, “Мэҥэ
Хаҥалас улууһун Дархан Ууһа”,
“Мастер народно-художествен-
ных промыслов Республики Саха
(Якутия)”, “Серебряный
волонтер” бэлиэлэр
хаһаайкалара, Дьаҥхаады
нэһилиэгин Бочуоттаах граждани-
на 

КИм
мария Хановна

ыарахан ыарыыттан Орто
дойдуттан туораабытынан
оҕолоругар, сиэннэригэр, хос
сиэннэригэр дириҥ
кутурҕаммытын тиэрдэбит.

“Дьаҥхаады нэһилиэгэ” 
мТ дьаһалтата, нэһилиэк

мунньаҕын дьокутааттара,
нэһилиэк уопсастыбаннаһа.

Күндү эдьиийбит, Дьаҥхаады
нэһилиэгин Бочуоттаах
гражданина, оҕо иитиитигэр өр
кэмҥэ үтүө суобастаахтык
үлэлээбит

КИм 
мария Хановна 

уһун, ыарахан ыарыыттан
олохтон туораабытынан
оҕолоругар, сиэннэригэр, бииргэ
төрөөбүттэригэр дириҥ
кутурҕаммытын тиэрдэбит.

майаттан сиэн балтылара,
күтүөттэрэ.

Таптыыр кэргэним, ийэбит,
эбэбит, Хаатылыма олохтооҕо

СпИрИДоНова 
мотрена Семеновна 

бу дьыл кулун тутар 19 күнүгэр
ыарахан ыарыыттан Күн сириттэн
туораабытын туһунан аймахта-
рыгар, чугас дьонугар, курутуйан
туран, биллэрэбит.

Кэргэнэ, оҕолоро,
сиэннэрэ.

Улуустааҕы култуура
управлениета, «Көөчөөн көрө»
тыйаатыр кэлэктиибэ СӨ култуу-
ратын туйгуна Спиридонов Гав-
рил Васильевичка тапталлаах
кэргэнэ, Хаатылыма олохтооҕо

СпИрИДоНова 
мотрена Семеновна 

ыарахан ыарыыттан олохтон
туораабытынан дириҥ
кутурҕаннарын тиэрдэллэр.

КэриэСТэбил биллэрии
Герасимов александр Иванович аатыгар бэриллибит 9813

471156 №-дээх пааспар, 14 оС 406179 №-дээх водительскэй
дастабырыанньа сүппүттэринэн, дьиҥэ суоҕунан ааҕыллаллар.

в кафе «Лира+» на постоянной основе требуется повар. Село
майя. обращаться по тел.: 89142782471, 89841139756.

продаются: 
‒ квартира студия в новом, красивом, каменном доме в с.

майя по адресу Г.попова, д. 61, площадь 24,2 кв. м. Стоимость
1600.0 тыс. рублей. 

‒ участок ИЖС в с.Хатассы 14.26 соток. Газ и электричество
рядом, есть тех условия. Кадастровый номер 14:35:112003:23339
цена 400 тыс.рублей, возможен обмен и торг.

‒ участок ИЖС в п.Жатай, СНТ росинка, газ, свет в перспек-
тиве. Кадастровый номер 14:35:106004:5166 10 соток Цена 200
тыс.рублей, возможен обмен и торг. 

Тел +79142256565

Күндү кэргэним, олоҕум аргыһа,
амарах аҕабыт, эһэбит, үлэ
бэтэрээнэ, Саха
Ө р ө с п ү ү б ү л ү к э т и н
үөрэҕириитин туйгуна, Ходоро
нэһилиэгин Бочуоттаах
гражданина, өр сылларга
боропсойуус бэрэссэдээтэлинэн,

Чүүйэ оскуолатыгар технология
учууталынан таһаарыылаахтык

үлэлээбит Гаврил Николаевич
Громов Орто дойдуттан

букатыннаахтык барбыта кулун тутар 31 күнүгэр 40
хонуга туолар.

Аҕабыт 1954 сыллаахха сэтинньи 17 күнүгэр
Таатта улууһун Хара Алдан нэһилиэгэр Күн сирин
көрбүтэ. Оскуолатааҕы сыллара  Уус Алдан
Түүлээх, Танда  оскуолаларыгар ааспыта.  Оҕо
эрдэҕиттэн эт-хаан өттүнэн кыанара, хайыһарга
оскуолатын, оройуонун чиэһин элбэхтик
көмүскээбитэ.  1972 сыллаахха  Танда оскуолатын
бүтэрэн, аармыйа  кэккэтигэр ыҥырыллан
сулууспалаабыта. Үчүгэйдик сулууспалаабытын
иһин грамоталаах, мэтээллээх сержант буолан кэл-
битэ. Дойдутугар Герой Егоров аатынан сопхуоска,
Түүлээх отделениетыгар хонуу биригэдьииринэн
үлэлээбитэ. Онтон  салайар каадырдары
бэлэмниир тыа хаһаайыстыбатын техникумугар
агроном идэтин ылан дойдутугар  сопхуоска
управляющайынан, звеноводунан үлэлээбитэ.

1981 сыллаахха ыал буолан, олохпутун холбоон
3 оҕону төрөтөн улаатыннаран, атахтарыгар
туруорбуппут. 1986 сыллаахха Мэҥэ Хаҥалас
Чүүйэтигэр көһөн кэлэн  дьиэ-уот туттан, сүөһү-ас
тэринэн, оҕолорбутун  үөрэхтээн, ыал оҥортоон,
аҕабыт тиһэх күннэригэр диэри үлэлээн-хамсаан
олорбута.  Чүүйэҕэ кэлээт, сантехнигынан  күүскэ
үлэлээн оройуон чөмпүйүөнүнэн буолбута, элбэх
Хайҕал, Махтал суруктарынан наҕараадаламмыта.
Онтон   технология учууталынан  Чүүйэ
оскуолатыгар үлэлээбитэ.  Уруокка  айылҕа
матырыйаалынан, удьурҕайтан араас оҥоһуктары
уһаннаран  уолаттары  улуус, өрөспүүбүлүкэ
быыстапкаларыгар ситиһиилээхтик  кытыннарбыта.
Сорох үлэлэрэ биһирэнэн мусуойга көрдөрүүгэ
хаалбыттара.  Үлэ уруогар оскуола
үөрэнээччилэрин уһанарга, мастан дьиэҕэ-уокка
туттуллар араас оҥоһуктары оҥорорго үөрэппитин
Чүүйэ ыччата  истиҥник махтана саныылларыттан
үөрэрэ. Улууска биир бастакынан  уһанар кэбиниэти
толору ситэрэн оҥорбута. Технология, ОБЖ
предметтэригэр оҕолор  улуус, өрөспүүбүлүкэ олим-
пиадаларыгар призер буолаллара, уолаттары
байыаннай, полевой сбордарга бэлэмниирэ, тэҥҥэ
сылдьыһара, парааттарга кытыннарара. 

Оскуолаҕа үлэлиир кэмигэр боропсойуус
бэрэссэдээтэлинэн өр кэмҥэ  таһаарыылаахтык,
дьону түмэн, салайан, кытыннаран  үлэлээбитэ,
элбэх субуотунньуктары күүскэ тэрийэрэ.   Улуус
үөрэҕириитин управлениетын боропсойууһун кытта
ситимнээхтик, бииргэ үлэлиирэ. Улууска ыытыллар
тэрээһиннэргэ көмө, тирэх буолара, көхтөөхтүк
кыттара.  Уопсастыбаннай үлэтин үрдүктүк сыана-
лаан,  2004 с. Арассыыйа боропсойууһуттан «100
лет профсоюзам России»  диэн  үбүлүөйүнэй
мэтээлинэн, өрөспүүбүлүкэ боропсойууһуттан «За
вклад в развитии профсоюзного движения Якутии»,
«100-летие профсоюза работников образования РС
(Я)» бэлиэлэринэн  уонна  Махтал суруктарынан,
Бочуотунай грамоталарынан, путевканан
наҕараадаламмыта.

Биһиги аҕабыт  нэһилиэккэ буолар
тэрээһиннэргэ, үлэлэргэ көхтөөхтүк,
эппиэтинэстээхтик сыһыаннаһан, бэлэмнэнэн
кыттара. Ол курдук, өр кэмҥэ нэһилиэккэ РФ, СӨ,
улуус, нэһилиэк араас таһымнаах быыбардарыгар
хамыыһыйа бэрэссэдээтэлинэн, нэһилиэк Сэбиэтин
дьокутаатынан үлэлээбитэ.

Күндү кэргэним, аҕабыт, эһэбит олоххо
тардыһыылаах, күүстээх санаалаах, сахалыы
майгылаах, ханнык да үлэттэн толлубат, дьоҥҥо-
сэргэҕэ көмөлөһөрүн сөбүлүүр  киһи этэ.  

Бултуурун, балыктыырын, үлэлиирин, оттуурун-
мастыырын, уһанарын олус сөбүлүүрэ,
массыыналары, тыраахтардары өрөмүөннүүрэ,
сыбааркалыыра. Кини илиитигэр айылҕаттан
бэриллибит талааннаах буолан, мастан, муустан
уонна хаартан араас оҥоһуктары тупсаҕайдык
киэргэтэн оҥороро.

Төрөппүт оҕолоругар амарах аҕа, оҕомсох,
сиэннэригэр эйэҕэс эһэ этэ, сиэннэрэ күүлэйдии
кэллэхтэринэ туохтан да ордук үөрэрэ, күнэ сиэннэ-
риттэн тахсара… Кини олорбут олоҕун оҕолоро,
сиэннэрэ салгыахтара, дьоһун олоҕо, барыбыт
туһугар кыһамньыта, үөрэ-көтө сылдьара, дьоҥҥо
ытыктабыллаах сыһыана  үйэ-саас тухары
умнуллуо суоҕа, барыбыт өйбүтүгэр-санаабытыгар
мэлдьи баар буолуоҕа, куруутун ахта-саныы
сылдьыахпыт. Күн сиригэр олорбут дьоһун олоҕо,
үлэтэ-хамнаһа, алтыспыт  аймах-билэ, доҕор-атас
дьонун сүрэҕэр үтүө, сырдык өйдөбүл буолан өрүү
тыыннаах буолуоҕа.

Биһиги дьиэ кэргэн аҕабытын сүтэрбит ыарахан
күннэрбитигэр аһыыбытын бииргэ үллэстибит, күүс-
көмө, өйөбүл-тирэх, сүбэ-ама буолбут улуустааҕы
үөрэх управлениетын боропсойууһун бэрэссэдээтэ-
лигэр Степан Андреевич Андреевка, МУПК кэлэк-

тиибигэр, дириэктэригэр Иннокентий Михайлович
Скрябиҥҥэ,  В.В.Скрябин аатынан оскуола кэлэк-
тиибигэр, дириэктэригэр Милан Михайлович Илла-
рионовка, Геннадий Саввич Скрябиҥҥэ, Елена
Аркадьевна Слободчиковаҕа,  эмтээбит-томтообут,
көрбүт-истибит  үрүҥ халааттаах
аанньалларбытыгар,  улууспут онколог бырааһыгар
Инна Гаврильевна Захароваҕа, 4-с учаастак
терапевт бырааһыгар Айыына Александровна
Григорьеваҕа, улуустааҕы инфекционнай балыыһа
медперсоналыгар, бырааһыгар Надежда
Борисовна  Федороваҕа,  бииргэ үөрэммит
табаарыстарыгар, доҕотторугар-атастарыгар,
билиҥҥи кэмҥэ ситимнэринэн (ватсап, смс)
өрөспүүбүлүкэ араас муннуктарыттан
кутурҕаннарын тиэрдибит бары билэр дьонноругар,
элбэх ахсааннаах үөрэнээччилэригэр, олохтоох
дьаһалтаҕа, уҥуоҕун көтөхсүбүт бырааттарбыты-
гар, убайдарбытыгар, чугас аймахтарбытыгар  мах-
талбытын тиэрдэбит.   

Быдан  дьылларга быраһаай, күндү киһибит,
тапталлаах кэргэним, амарах аҕабыт, элэккэй
эһэбит.

Кэргэнэ Надежда Егоровна, 
оҕолоро, сиэннэрэ.

* * *

Биһиги тапталлаах ийэбит, эбэ-
бит, хос эбэбит Карпова марфа
петровна тыыл, медицинскэй
үлэ бэтэрээнэ бу дьыл кулун
тутар 20 күнүгэр  олохтон барбы-
та 40 хонуга туолбута. Марфа
Петровна олунньу  9 күнүгэр 91
сааһыгар олохтон туораабыта.

Тапталлаах Тиэлигитигэр 59 сыл
дьоһун олоҕу олорон, Орто

дойдуттан араҕыста.
Марфа Петровна 1927 сыл муус

устар 5 күнүгэр  2-с Наахара нэһилиэгэр төрөөбүтэ.
1943 сыллаахха Наахара оскуолатын 7 кылааһын
бүтэрэн баран, 1948 сыллаахха Дьокуускайдааҕы
фельдшерскэй-акушерскай оскуолаҕа үөрэнэ
киирбитэ. 1952 сыллаахха үөрэҕин бүтэрэн,
биэлсэр-акушер идэтин ылан, төрөөбүт
оройуонугар 1-кы Холгума нэһилиэгэр биэлсэринэн
ананан үлэлии тахсыбыта. 1956 сыл алтынньы
ыйыттан 2-с Баатара нэһилиэгэр Өргөннөөх
учаастагар трахоматознай пуун аһыллан, ким да
үлэлээбэтэх сиригэр үлэлээбитэ. 3 сыл үлэлээн
баран Сыымахха көрдөһөн, оҕо саадыгар
сиэстэрэнэн 1 сыл үлэлээбитэ. Попов Николай
Гаврильевичтыын холбоһон баран Наахараҕа
көспүттэрэ. Онно учаастактааҕы балыыһаҕа
медсиэстэрэнэн үлэлээбитэ. Ол кэннэ Тиэлигигэ
саҥа дьааһыла  аһылларынан, 1961 сыллаахха
саас муус устарга Тиэлигигэ көһөн тахсан,
дьааһыла сэбиэдиссэйинэн 1 сыл үлэлээн баран
1962 сыллаахха от ыйыттан Тиэлигигэ
фельдшерскэй-акушерскай пууҥҥа биэлсэринэн
көспүтэ. Онтон ыла 1986 сылга диэри 24 сыл устата
эҥкилэ суох  үтүө суобастаахтык үлэлээбитэ.
Биэнсийэҕэ 1978 сыллаахха тахсыбыта. Ол кэннит-
тэн солбуйааччы эмчитинэн, эмп атыылааччы
аптека үлэһитинэн үлэлээн баран, ыалдьан 1986
сылтан уурайбыта.

Марфа Петровна уопсастыбаннай үлэҕэ, успу-
орка, култуура эстэпиэтэтигэр мэлдьи кыттара. Үгүс
сылларга сельсэбиэккэ дьокутаатынан, госхонтуру-
ол чилиэнинэн, табаарыстыы суут
бэрэссэдээтэлинэн, оройуоннааҕы суут норуодунай
сэтээтэлинэн, лавочнай хамыыһыйа
бэрэссэдээтэлинэн үлэлээбитэ. Култуура уонна
успуорт эстэпиэтэтин актыыбынай кыттааччыта.
Дуобатчыт, саахыматчыт бэрдэ. Оҕолорун, сиэннэ-
рин дуобат, саахымат эйгэтигэр уһуйбута. Бары
үчүгэйдик оонньууллар. 2001 сыллаахха успуорка
талааннаах оскуола оҕолоругар “Чөл олох” номина-
цияны олохтообута. Доруобуйа харыстабылыгар 34
сылы быһа үлэлээбитэ. Бу сыллар тухары
нэһилиэгин дьонун доруобуйата тупсарын туһугар
түүннэри-күннэри үлэлээн, үгүс сыратын анаабыта.
Диспансеризацияны күүскэ олохтообута,
прививкалары көтүппэккэ кэмиттэн кэмигэр оҥорон
иһэрэ. Хроническай ыарыылаах дьоннор күһүн,
саас эмтэнэн, доруобуйаларын тупсараллар этэ.
Ыарыһах туга ыалдьыбытын чуолкайдык
быһаарара, кини туруорбут диагноһа сөптөөх
буолара. Билигин эмтэммит дьон махтаналларын
үгүстүк истэбит. Сэллиги утары таһаарыылаах
үлэтинэн, Арассыыйа Доруобуйаҕа харыстабылын
министиэристибэтин Бочуотунай грамотатынан
наҕараадаламмыта. 

Ийэбит, эбэбит киһи быһыытынан чаҕылхай,
үтүө санаалаах, кырдьыксыт, чиэһинэй, туруу
үлэһит этэ. Оҕолоругар ирдэбиллээҕэ, итэҕэһи
кытары эйэлэспэт, албыны-көлдьүнү билиммэт этэ.
Дьиэ кэргэнигэр эйэҕэс эбэ, сайаҕас ийэ,
ыалдьытымсах хаһаайка, асчыт, иистэнньэҥ бэрдэ,
кини сатаабатаҕа диэн суоҕа.

Ийэбит үс оҕото бары дьоһун ыаллар, бэйэлэрэ
эбэ, эһэ буоллулар. Оҕолоро, сиэннэрэ, хос
сиэннэрэ эбэлэрин олоҕун салгыыллар.

оҕолоро, сиэннэрэ. хос сиэннэрэ.


